
Erkuden Ruiz Barroso EtXarri a.
Louisbourg Kanadako Eskozia 
Berriko Cape Breton Islanden 
dagoen leku historiko bat da. 
Gotorleku honetan, 1744 urtera 
atzera egin dute eta garaiko bi-
zitza islatzen dute bertan lan 
egiten duten 300 bat antzezlek 
eta langilek. Urtero 150.000 bisi-
tari izaten ditu.

Jauzarrea euskal jakintza 
aztertu eta zabaltzeko bideak 
Unama'ki College – CBU Cape 
Breton Universityrekin eta 
Parks Canadarekin batera Una-
ma'ki programa martxan jarri 
zuten duela bost urte, 2018an. 
Unama'ki Mi'kmaq Nazio indi-
genaren lurralde historikoa 
da. Programa honen bitartez, 
Euskal Herriko ikasle bolun-
tarioak Louisbourgera joaten 
dira bi hilabetez euskal hiz-
kuntza, musika, dantzak eta 
abar erakustera, XVIII. men-
deko herritarren paperean 
sartuz. Programaren helburuak, 
besteak beste, Mi'kmaq Nazio 
indigena eta Euskal Herrien 
artean harremana egitea eta 
euskal kulturaren sustapena 
egitea da, izan ere, duela hiru 
mende biztanleriaren %20 eus-
kaldunak ziren eta bigarren 
nazionalitate jendetsuena zen, 
frantsesen ondoren. 

2023ko udan etxarriar batek 
parte hartu du Jauzarrearen 
Unama'ki programan: Maddi 
Beltza Beristain 17 urteko gaztea, 
eta bi hilabetez XVIII. mendean 
Louisbourgera iritsi zen Hen-
daiako familia bateko alaba izan 
da; besteak beste, XVIII. mende-
ko txistu baten birsorkuntzarekin 
euskal musika tradizionala jo 
du eta bertako langileak jauziak 
irakatsi dizkie. 
Zer da Jauzarrea?
Jauzarrea Euskal Herriko elkar-
te bat da. Euskal hizkuntza eta 
kultura babestu egiten du.
Eta zertan datza Unama'ki progra-
ma?
Proiektu hau sortu zen kontura-
tu zirelako bazela harreman oso 
estua Euskal Herriarekin eta 
Unama'kiren artean. Unama'ki 
Mi'kmaq Nazio indigenaren he-
rria da. Euskaldunekin harreman 

estua dute. Antza denez, Colon 
ameriketara iritsi aurretik eus-
kaldunak Ipar Amerikara iritsi 
ziren; hain zuzen, Ipar Ameri-
ketako kostaldera bisitak 1342an 
hasi ziren azal salerosketekin. 
Ondoren, baleak ehizatzera joa-
ten ziren eta, aldi berean, bakai-
laoa arrantzatzen zuten. Louis-
bourgen, egon nintzen herrian, 
gotorleku bat dago eta leku his-
toriko bat da. Parks Canada Ka-
nadako gobernuaren beste era-
kunde batek kudeatzen du, par-
ke nazionalak eta toki historikoak 
kudeatzen dituena. Leku histo-
rikoan birsortutako etxeak dau-
de, eta Xabi Otero Jauzarreako 
zuzendariari interesgarria iru-
ditu zitzaion beraiekin kontak-
tuan egotea eta euskaldunak 
hara joatea euskal kultura eta 
hizkuntza azaltzeko: Euskal He-
rria non dagoen, euskaraz hitz 
egin, euskal musika eta dantza 
erakutsi... 
Nola hasi zinen Jauzarrean?
Nire amona Jauzarrean zegoen, 
eta beragatik sartu nintzen.
Nola sortu zitzaizun Kanadara joa-
teko aukera?
Duela lau urte inguru amonak 
esan zidan Kanadara joan behar 
nintzela. Amona aurretik egon 

Maddi Beltza Beristain XVIII. mendeko txistu baten birsorkuntza jotzen. © XABI OTERO-JAUZARREA

"Euskal Herria 
eta Unama'kiren 
artean harreman 
estua dago"
MADDI BELTZA BERISTAIN iKaslEa
Bi hilabetez Kanadako Cape Breton islandgo louisbourg leku historikoan egon da, 
euskal hizkuntza eta kultura zabaltzen

"GOTORLEKUAN ETXE 
BIRSORTUAK DAUDE, 
ETA HORIETAKO BAT 
EUSKALDUNEN  
ETXEA DA"

"JAUZARREAKO KIDE 
NAIZ, ETA KANADARA 
JOAN BEHAR 
NINTZELA ESATEN 
ZIDATEN"

"JAUZARREAK 
EUSKAL HIZKUNTZA 
ETA KULTURA 
BABESTU  
EGITEN DITU"

zen, 2018an proiektuarekin hasi 
aurretik lekua ikustera joan zi-
relako. Xabi Otero Jauzarrako 
zuzendaria da, eta bertan Atlan-
tiar kongresua egin zuten. Bertan 
hasi zen programa. Bueltan amo-
nak esan zidan bai ala bai joan 
behar nintzela.
Noiz joan zinen?
Aurtengo udan, bi hilabetez. Uz-
tailaren 1etik abuztuaren 31ra. 
Aurreko urtean joan behar nin-
tzen, baina Covid-19 zela eta urte 
honetara atzeratzea erabaki 
genuen.
Zer egin duzue bertan? Zein izan 
da zure lana?
Gotorlekuan XVIII. mendeko 
hogei bat etxe birsortuta daude, 
eta haietako bat euskaldunen 
etxea da: Maison DesRoches. 
Toki historikoan sartzean ikus-
ten den lehenengo etxea da. 
Bertan pasatzen genuen denbo-
ra gehiena, eta euskal kultura-
ri buruz hitz egiten genuen, 
euskal musika eta dantzak in-
terpretatzen genituen, azalpenak 
ematen genituen eta abar. Eus-
kal kultura azaltzen hasi ginen 
eta denak begira gelditzen ziren, 
non dagoen galdetzen zuten, 
Espainia edo Frantzia den... 
Pertsonei historia kontatzea da, 
eta oso polita izan da. Etxe ho-
rretako historia ere kontatzen 
genuen. Kontatzen dena egia da. 
Oso dokumentatuta dago. Go-
torlekua garai batean bezala 
dago, baina herria birsortu zu-
ten. Turistek bertan lo egin 
dezakete, eta guk egun batean 
ere kartzelan lo egin genuen. 
Mamuak zeudela esaten zuten, 
eta esan genien agian euskaraz 
hitz egiten bagenien erantzuten 
zutela. Esperientzia berezia izan 
zitekeen, baina ez. Militarren 
eraikina ere badago eta 12:00etan 
eta 17:00etan kanoiekin tiroak 
botatzen dituzte, eta botatzeko 
aukera izan genuen ere.
Garaiko jantziekin, gainera.
Bai, egunero. Bost egunez janzten 
ginen. Jantziak Maritzuli kon-
painiakoak dira, Claude Irure-
tagoyena eta Jon Olazcuagarenak. 
Miarritzekoak dira eta euskal 
jantziak egiten dituzte. Dena 
dokumentatuta dago. Haiek di-
tuzten artxiboetan begiratu dute 
eta horren arabera XVIII. men-
deko euskal jantzi bat osatu dute, 
baita ehunak ere.
Zer egin duzu prestatzeko?
Historiaren informazio guztia 
pasa ziguten, eta han, euskaldu-
nen etxean, hango bi pertsonekin 
geunden eta beraiei entzuten ere 

asko ikasi genuen. Alde batetik, 
historia ikasi genuen eta gero 
dena ongi begiratzen genuen eta 
bertan esaten zutenarekin ziur-
tatzen genuen. 
Zein zen zure historia? 
Elaia Inchausperekin joan nin-
tzen, Baionakoa da, eta gotorle-
kuko epailearen alabak ginen. 
Epailea Euskal Herrikoa zen, 
Hendaiakoa, eta han ezkondu 
zen. Hasieran arrantzalea zen, 
gero merkataria eta ikasten ari-
tu zen epaile izatera iritsi zen 
arte. Gu han jaio ginen eta nik 
13 urte nituen eta lagunak 18 
urte. Klase ertainekoak ginenez 
eskubide gehiago genituen, izan 
ere, baziren langile asko behe 
klasekoak zirenak eta beste batzuk 
goi mailakoak. Den-dena oso 
dokumentatuta dago eta guk 
errealitatera eraman dugu. 
Parte hartzeko zerbait berezirik 
egin behar izan duzu? 
Egia esan ez. Jauzarrea talde 
txikia da eta nik lau urte dara-
matzat bertan. Xabik beti esaten 
zidan parte hartu behar nuela, 
joan behar nintzela. Jauzarrea 
nondik datorren eta egiten duen 
lan guztia ezagutzen dut. Orduan, 
aurreko urtean joan behar nintzen 
baina atzeratu genuen eta aurten 
joan naiz. Jauzarrearik gabe ez 
zen Unama'ki programa existi-
tuko, eta azkenean esfortzu han-
dia egiten dugu. 
Esperientzia ona izan da? 
Oso ona. 
Eta errepikatuko duzu? 
Posible bada, bai. Gainera, lagun 
pila bat egin ditugu, tartean 
apirilean Euskal Herrira eto-
rriko den bat. Aurreko urtean 
joan zirenak berarekin egon 
ziren eta Goyetche zenez bere 
abizena euskalduna zela esan 
zioten. Bera baietz, kontatu zio-
tela bere aitonak izan zuela au-
rretik euskaldunen bat eta in-
teres handia zuen bere familia-
ren historia ezagutzeko eta 
etorri behar ziren. Goietxe fa-
milia oso ezaguna da irla guztian, 
eta euskaldun abizen asko dago 
ere. 
Leku historikotik ateratzeko den-
bora izan duzue? 
Bai, boluntarioak ginen eta ba-
genuen denbora librea. Guztira, 
1200 ordu inguru egin behar ge-
nituen. 
Kanada horrela izatea espero ze-
nuen? 
Bai eta ez. Horrela espero nuen, 
baina Amerikako Estatu Batue-
tako eragin handia du. Baina 
badauka bere identitatea ere. 

Zer da gehien gustatu zaizuna? 
Dena. Hango jendea, bereziki. 
Oso eskuzabalak ziren, Euskal 
Herriko jendearekin oso antze-
koak; oso jatorrak. Agian eus-
kaldunen jatorria nabaritzen da. 
Kalen gindoazela jendeak eza-
gutu gabe agurtzen gintuen, haien 
etxeetara afaltzera gonbidatzen 
gintuzten... 
Eta gutxien gustatu zaizuna? 
Agian gauzak ingelesez azaldu 
behar izatea. Azkenean, hemen 
Euskal Herriko historia osoa 
nahiko barneratuta dugu, eus-
karaz, baina gero ingelesez azal-
du behar izatea zaila izan zen. 
Hasieran ere ulertzea zaila zen, 
guk ingelesa formala ikasi du-
gulako eta han erabiltzen dutenak 
ez du zerikusirik. Ez da ulertzen. 
Espero ez zenuen zenuen zerbait 
ikasi duzu? 
Hemen oso janari ona dugula, 
oso gaizki jaten dutela han. He-
mengo janaria baloratzen ikasi 
dut. 
Zertan lagunduko dizu horrelako 
esperientzia batek? 
Azkenean, 17 urterekin bi hila-
bete bakarrik Kanadara joatea, 
etxe batera bakarrik bizitzera, 
etxeko gauza guztiak egin behar 
izan ditut. Elaiarekin egon naiz 
etxean eta aurten, gainera, ura-
kan bat egon zen irlan eta etxe 
guztiak hautsi ziren, beraz, biz-
tanleak apartamentuetara joan 
behar izan dira bizitzera eta ez 
zegoen apartamentu librerik. 
Gotorlekuko lankide batek esan 
zuen berarekin bizitzera joan 
ahal ginela eta emakume horren 
etxean egon gara.  
Espektatibekin joan zinen? 
Bai. Aurreko urtean joan zire-
nekin hitz egin nuen eta oso 
esperientzia polita zela kontatu 
zuten. 
Eta bete dira? 
Eta gainditu ere, bai. 
Zein da proiektuaren hurrengo urra-
tsa?
Programarekin jarraitzea. Hiru 
edizio egin dira: 2019an, 2022an 
eta aurtengoa. Jazaurreatik nahi 
dute mutikoak animatzen saiatu. 
Beti neskak joan gara, bi neska 
urtero. Beraz, programa egiten 
jarraitu nahi dute eta geroz eta 
jende gehiago joatea. 
Eta orain zein da zure lana? 
Hurrengoetara joango direnak 
lagundu eta edozer gauza jakin 
behar badute azaldu. Jendea behar 
badute, joango naiz. 
Jauzarreak programa gehiago ditu? 
Bai, ez dira horrelakoak baina 
gehiago ditu. 

"ARROPA ERE 
ARTXIBOETATIK EGIN 
DUTE, ETA XVIII. 
MENDEKO JANTZI BAT 
OSATU DUTE"

"17 URTEREKIN BI 
HILABETE BAKARRIK 
KANADAN EGOTEA... 
ESPERIENTZIA OSO 
ONA IZAN DA"

Louisbourgeko Emma Goyetche eta Maddi Beltza. © XABI OTERO-JAUZARREA

Louisbourgeko aktoreak. © XABI OTERO-JAUZARREA

Maddi Beltza, Elaia Inchauspe eta Emma Goyetche. © XABI OTERO-JAUZARREA

BAZKIDEAK

Aurreko egunean, ikasturte hasierarekin batera, argazki harrigarri 
bat zabaldu zen sare sozialetan. Bertan, Altsasuko Institutuko ezkaratzaren 
gaineko terrazan auto bat aparkatuta agertzen zen.

Jakina, irudia berehala zabaldu zen sare sozialetan eta mota guztietako 
iruzkinak egiteko aukera eman zuen, baita umorea baliatzeko ere.

Baina zein zen ekintza horren benetako asmoa? Helburua, beste behin, 
Altsasuko Institutuko ikasleak ikastetxera oinez edo bizikletaz bertaratzeko 
animatzeko zen, autoak bazter batean utzita, goiko terrazan aparkatuta. 
Beste urrats bat jasangarritasunaren eta mugikortasunaren bidean.

Gaur egun Altsasuko ikasleek jada ez dute bertaratzeko autobusik, 
eta oinez edo bizikletaz joatea da helburua, eta ez gurasoekin autoz.

Egia da, batzuetan, eguraldia lagun, errazagoa dela oinez edo bizikletaz 
joatea beste zenbaitetan baino. Baina ezin ezkuta sarbideek ere lagun 
behar dutela helburua lortzeko.

Gaur egun oinez joateko aparteko arazorik ez dago, ibilbidea nahiko 
ongi atonduta dagoelako. Baina bizikletaz joateko arazoak handiagoak 
dira. Bidegorria ezinbestekoa da.

Beste saiakera bat bidegorria lortzeko. Lehenago hainbat saiakera 
eginak baitira: badira urte batzuk ikastolarekin batera eta Dantzalekuko 
erabiltzaile diren  kirol taldeen sinadurekin udaletxean eskaria aurkeztu 
zela. Ondoren sinadura bilketa egin zen, eta bileraren bat edo beste 
udalarekin konponbidea eskatzeko.

Eskatutako bidegorriaren proiektua agian ez da erraza, baina bai 
guztiz beharrezkoa.

Nik uste, udalak ausardia beharko lukeela horrelako plangintzari 
ekiteko, eta egia bihurtu Altsasuko Institutuko asmoa eta leloa: 
bizikletari bide eta autoari aire!

Argazki bat

astEKOa

JAVIER CASTEIG BARANDIARAN

SAKANAKO GIZARTE ZERBITZUAK

Oraindik zaharra ez banaiz, jabe-
tzen naiz egunen batean, beti ere 
dena ongi badoa, zahartzarora 
iritsiko naizela? Badakit zahartze 
prozesua jaiotzen naizen unean 
hasten dela eta gero eta hurbilago 
dudala nire zahartzaroa? Zer pen-
tsatzen dut zahartzaroaz? Zein 
harreman dut inguruan ditudan 
adinekoekin? Hirugarren adineko 
pertsonei buruz aritzen naizenean 
non jartzen dut fokua?

Gustatuko litzaidake zahartza-
roaz dugun irudia eta batez ere 
gizarte honetan gure zaharreei 
ematen diegun lekuaren inguru-
ko hausnarketa sortaraztea…

Egia da "Zahartzaro" kontzeptua 
ezberdina dela edo izan dela sasoi,  
testuinguru eta bakoitza bizi eta 
garatzen den kulturaren arabera. 
Erdi aroan 40 urteetako pertsona 
bat, zaharra zen; 30 urteetatik gora-
koak zahartzat hartzen zituzten eta 

era berean jakintsutzat bere bizi 
ibilbidean barneratutako eskarmen-
tua kontuan hartuta.

Gero eta urte gehiago bizi gara, 
horregatik ez bakarrik hirugarren 
adina baita laugarren adinari buruz 
ere hitz egiten ari gara garai haue-
tan. Beraz, gero eta luzeago izan 
behar bada gure bizitza, ez zaigu 
komeniko, bada, bizitza garai horri 
eskatzen duen garrantzia ematea 
denon onurako?

Adinekoek gizartean duten zere-
gina aldatuz joan da denborak 
aurrera egin ahala. Eremu tradi-
zionalenetan adineko helduak 
errespetatutako eta gurtutako 
figura izaten jarraitzen duen beza-
la, gizarte modernoek bigarren 
mailan utzi dute adinekoek gaur 
egungo gizartean duten zeregina. 
Inklusioa, parte hartzea eta bere 
espazioa berreskuratzea funtsez-
koa da hirugarren adinekoek 
adierazten dutena baino ikuspegi 
baikorragoa eskaintzeko.

Adinekoak komunitatearentza-
ko zama direla ikusteak ikuspegi 
murriztailea eta alboratua izaten 
jarraitzen du. Australia, Japonia 
edo Txina bezalako herrialdeetan, 
non adinak jakinduriaren sinoni-

moa izaten jarraitzen duen, interes 
bereziarekin baloratzen da adine-
koek garapen kultural, intelektual 
eta politikoari egiten dioten ekar-
pena. Jarrera horiek dira, gizartean 
adinekoek duten zeregina berres-
kuratzearen aldeko ikuspegi alda-
ketaren norabidea markatu behar-
ko luketenak.

Egitura sozialen aldaketak mote-
lak dira. Beharrezkoa da hainbat 
mailatan eraldatzea. Gizarte poli-
tikak, asistentzia egiturak, gizar-
tearen iritzia eta adinekoek beren 
buruaz duten kontzeptua ere 
aldatu behar dituzte.

Kontuan hartuta belaunaldiar-
tekoak garela definizioz, hori bera 
da dugun erronka, belaunaldiar-
teko harremanak piztea, adin 
ezberdinetako kideen arteko harre-
manak, elkarreragin hori bilatuz. 
Gure adinekoei aukera eman 
beharko genieke bizitza osoko 
esperientzien balioa eta horien 
bidez lortutako jakinduria gurekin 
partekatzeko, besteok ekarpen 
horiez elikatzeko. Haiek freskota-
suna, modernitatea, indarra, 
egungo garaiko bizipenak jasoko 
lukete, belaunaldien arteko truke 
horretan elkarri aberastuz.

Zure zahartzaroa, 
gero eta 
hurbilago?

Hara ZEr DiEN

Chivite andreari, eta 
gobernuko kideei

ERKUDEN BARANDIARAN GOÑI ETA 
AINGERU MIKEO AZPIROTZ 
saKaNaKO altXa BUrUa

Aurreko legealdiaren 
amaieran, alderdi abertzaleek 
eta Zurekin Nafarroak 
ausardia falta aurpegiratu 
zioten Chiviteri. Legealdi 
berriari begira, batzuek ulertu 
nahi izan genuen euskaldunon 
eskubideen alde ere ezarri 
nahi zutela oinarriren bat, 
baina, ez. Chivitek eta PSNk, 
lehen bezala, ausart. Marra 

gorriak PPk eta UPNk bezain 
argi. Abertzaleek eta “zurekin 
Nafarroak” ahuleriaz eta 
utzikeriaz. Ondorioz, 
gobernurako hitzarmena 
zehaztasunik gabeko hitz 
multzoa, besterik ez.

Batzuek uko egiten diote 
ikasteari. Tamalgarria! Horrela, 
zerbitzu publikoetan euskara 
baloratzen bada, euskaldunak 
“pribilegiatuak” omen. 
Euskaldunoi ukatu egiten 
digute euskaraz egiteko dugun 
eskubidea. Haientzat gaztelania 
hegemonikoa da. Hizkuntza 
hierarkia ezartzen dute, 
euskaldunon eskubideak 

bortizki zapalduz. PSN horien 
artean dago. Guztiz ideario 
politizatua eta uniformizatzailea 
du, PP-VOXetik gertuago. 
Horregatik, Chivitek 
inbestiduran erabilitako hitzak 
"pluraltasuna, berdintasuna eta 
bizikidetza" euskaldun 
askorentzat demagogia hutsa 
dira, txiste sarkastiko samarra.

Orain, hirugarren legealdian 
ustez euskaltzaleak gobernu 
arduretan edota babesa ematen 
ari direla, ez dugu urrats bat 
bera ere aurrera egin 
euskaldunon eskubideak 
betearazteko eta bermatzeko, 
alderantziz baizik. Nonbait, 

alderdi abertzale eta Zurekin 
Nafarroarentzat euskara folklore 
mailan gelditzen da, botoak 
eskuratzeko marketinean.

Baina, euskara, Nafarroa 
osoan erroak dituen jatorrizko 
hizkuntza. Milaka nafar 
euskaldunek euskaraz bizitzeko 
erabakia hartua dugu. Hori 
horrela, hizkuntza zapalketa hau 
demokratikoki onargarria ez 
delako, Gobernu berriaren lehen 
ehun egunetan argibideak ikusi 
beharko lirateke. Horretarako, 
Alderdi abertzaleek eta Zurekin 
Nafarroak honako premiazko 
neurri hauek exijitu behar 
dituzte:

• Euskararen lege berria, 
ofizialtasuna Nafarroa osoan. 

• Euskara planak Nafarroako 
Gobernuaren 
departamentuetan, profilak 
zehaztuz eta euskarazko arreta 
bermatuz.

• Euskara, atzerriko hizkuntzak 
baino gehiago baloratu, beti.

• Euskaldunon eskubideak 
juridikoki blindatu, epai 
diskriminatzailerik ez.

• Nafarroa osoan, euskara 
sustatzeko Plana.
Horiei PSNk ezetza emanez gero, 

alderdi abertzaleei eta Zurekin 
Nafarroari jokabide duina eta 
koherentea galdatzen diegu.

GUtUNa

altsasU
Ezohiko irudi bat: auto bat ikas-
tetxeko sarrerako teilatu gainean. 
Irudi harrigarri horrekin hasi 
dute ikasturtea Altsasu Derri-
gorrezko Bigarren Hezkuntzako 
Institutuan. Autoari lotuta globo 
batzuk daude, globo sortak autoa 
airean atera nahiko balu bezala. 
Bizikletari bide, autoari aire! 
mezua zabaldu nahi du ikaste-
txeak haren bidez. Bestalde, 
institutuko sarrera nagusiaren 
ondoko paretan, bestelakoa da 
irudia: hiru bizikleta daude zin-
tzilik, eta, azpian, belardi bat 
dute; belar artetik atera diren 
hiru margarita erraldoi daude 
ikusgai. "Bi irudi multzo horie-
kin bizikleta gehiago eta auto 
gutxiago mezua zabaldu nahi 
dugu. Hau da, bizikletari bidea 
egiteko, autoak bidetik desager-
tu daitezen, 'aire!' joan daitezen", 
azaldu dute ikastetxeko zuzen-
daritza taldetik.

Altsasu institutuak 585 ikasle 
ditu ikasturte honetan. Sakana-
ko gainontzeko herrietatik ikas-
tetxera autobusez joaten dira 
ikasleak, baina 260 bat ikasle 
altsasuarrendako ez dago garraio 
publikorik. Eta institutuaren 
ondoan Iñigo Aritza ikastola 
dago. Ikastetxerako eguneroko 
joan-etorria "ikasle batzuek oinez 
egiten dute, besteek bizikletaz 
eta beste askok autoz", azaldu 
dute ikastetxetik. Ondorioa ja-
kina da, ikastetxeko sarrera-ir-
teera orduetan "ibilgailu, autobus 
eta oinezkoen pilaketa arrisku-
tsuak sortzen dira". Ikastetxetik 
gaztigatu dutenez, "horri gehitzen 
bazaio argiztapen eskasa, eta 
lurzoru eta espaloiaren egoera 
txarra, arriskua biderkatu egiten 
da. Horregatik behar-beharrez-
koa jotzen dugu ikasle horiei 
guztiei konponbide bat eskaintzea: 
argiztapen egokia, errepidea eta 
espaloiak berritzea, eta bizikle-
ta, patinete edo oinezkoei egoki-
tutako bidea egitea; horrela, 
Altsasu jasangarriago, osasun-

tsuago eta seguruago bat izateko", 
ziurtatu dute ikastetxetik.

Altsasu institutuko zuzenda-
ritza taldeak jakinarazi duenez, 
ikastetxeko fatxadako irudia eta 
sarrerako teilatuko autoa, Mu-
gituz izeneko pedagogia proiek-
tu zabalago baten abiapuntua 
izan da, "diziplina arteko proiek-
tua da, ikasturtean zehar gara-
tuko dena". Proiektuan kontzien-
tziazioa eta sentsibilizazioa jo-
rratuko dituzte, batez ere DBH 
4 eta Batxilergoko 1. mailetan. 
Besteak beste ingurumena, klima 
larrialdia, mugikortasun jasan-
garria edota energetikoa landu-
ko dituzte.

Ikastetxeak ekimenean lagun-
du dieten hiru enpresari eskerrak 
eman dizkie: autoa Desguaces 
La Cabañak eman eta ekarri zien, 
Excavaciones Maciak ibilgailua 
teilatura igo zuen eta Talleres 
Letonak bizikletak utzi zizkien.

Panel fotovoltaikoak
Autoak hegan alde egiten duen 
ikusi bitartean, ikastetxeko tei-
latutik beste albiste bat iritsi da. 
Oporrak baliatuz, Altsasu insti-
tutuak energia jasangarritasu-
naren bidean pausoa eman du. 
Izan ere, teilatuan panel fotovol-
taikoak jarri dituzte. "Hemendik 
aurrera eguzkiaren energia xur-
gatuko da ikastetxea argiz hor-
nitzeko", adierazi dute. Jakina-
razi dutenez, "ikastetxean ez 
gauden bitartean sortzen den 
energia osasun etxera bideratu-
ko da".

Hezkuntza Departamentuak 
guztira 93 plaka jarri ditu ikas-
tetxean. Bakoitzak 555 W sortze-
ko aukera du, beraz, guztira 51,615 
KW ekoitziko dira. Azpiegiturak 
duen inbertsorea 50 Kwkoa da. 
Departamentuaren arabera ar-
gindar ekoizpena 5.6624,25 KW/h 
urteko. Panelen bidez ez da sor-
tuko institutuak kontsumitzen 
duen elektrizitate guztia, baina 
ikastetxea erabiltzen ez den or-
duetan, arratsaldeetan eta aste-
buruetan, Altsasuko Osasun 
zentrora bideratuko da energia. 
Eguzki panelak jartzeko depar-
tamentuak 38.000 euroko (BEZik 
gabe) inbertsioa egin du.  

Hegan aterako dela dirudien autoa institutuko sarrerako teilatuan. UTZITAKOA

Auto bat Altsasu 
institutuko teilatuan 
Horrela ikastetxeak sormena, jasangarritasuna eta aldarrikapena uztartu ditu; 
landuko duten 'Mugitu' pedagogia proiektuaren abiapuntua da, altsasuko ikasleak 
bizikletaz etortzera animatu nahi ditu eta haiendako bidegorri bat aldarrikatzen du

"SARRERA-IRTEERETAN 
OINEZKO, AUTO ETA 
AUTOBUSEN PILAKETA 
ARRISKUTSUAK 
SORTZEN DIRA"

UTZUBARTXOREN TXOKOA

Kaixo! Utzubartxo naiz, urtero martxo aldera Arbizuko UtzubarEKOgunera 
hurbiltzen naizen sai edo putre zuria. Sakanan hilabete batzuk 
pasatzen ditudanez, tarte horretan Sakanako Mankomunitatearen 
Hondakin Zerbitzuko mezulari bihurtuko naiz.

Afera ezberdinak izan ditugu irakurgai azken asteetako idazkietan. 
Gaur, ordea, bakoitzak bere etxean egin dezakeen aprobetxamendurako 
errezeta elkarbanatu nahiko nizueke, zailtasun txikikoa, batetik; 
edozein egunerokoko elikagai soberakinekin egin daitekeena, bestetik. 
Goazen ba opil budina prestatzera, gogortutako opilak aprobetxatzeko 
modu bat.

Hasteko, gogortutako 6-8 opil, 200 gramo azukre, 750ml esne. 
Kanelazko bi makiltxo eta 6 arrautza behar ditugu. Behin osagaiak 
prest ditugula, esnea kanelarekin berotuko dugu eta irakiten hasten 
denean tapa jarri eta epeltzen utzi. Epeldu eta gero, kanela erretiratu 
eta azukre zein arrautzak gehitu ditugu. Opilak zati handietan moztu 
eta bandeja batean jarri. Ondoren, nahasketa gainetik bota eta 5 
minutu inguru utzi opilek likidoa xurgatu dezaten. Azkenik labean 
180ºC-tan 20 minutuz sartu. 

Goza ezazue eta gogoratu! 

• Elikagaiak behar bezala kontserbatu.

• Aprobetxatu ezin dena bakarrik utzi zaborretan. Birziklatu 
hondakinak eta organikoekin konposta egin.

• Hondarrak sormen-errezetekin aprobetxatu.

Utzubartxoren Txokoa Nafarroako Hondakinen Funtsak finantzatu du. Hondakinen 
Funtsa bereizi ez diren hondakinak zabortegian isurtzeagatik ordaintzen den 
zerga baten bitartez jasotako diruarekin hornitzen da.

Alfredo Alvaro Igoa UHartE araKil
Dagoeneko liburu dendetan edo 
Nafarroako Gobernuaren argi-
talpen funtseko Iruñeko liburu 
dendan salgai dago El frontal de 
San Miguel de Excelsis y sus es-
maltes de Limoges liburua (32 
euro). Santutegian bertan ere 
ale batzuk salgai jarri nahi lu-
kete. Nafarroako Erdi Aroko 
artearen esplorazioan mugarri 
esanguratsua den lana. Liburua-
ren egile nagusia Lourdes de 
Sanjose da, baina kolaboratzaileen 
artean Mikel Garziandia Goñi 
dago.
Erretaulak liburua behar zuen?
Beno, liburu bat, eta gainera 
nolakoa! Ia-ia 500 orri ditu. Li-
buru ederra benetan, egitura, 
itxura eta irudiengatik. Baina 
liburu hau ez bukatzen den lan 
bat, baizik eta abiapuntu bat 
hainbat arlotan: historian, artean, 
teologian. Zientzia proposamena 
da, ondoren aurreraxeago joate-
ko. Ez genekizkien gauza asko 
orain badakizkigu, baina galde-
rak beti gelditzen dira. 
500 orrirekin motz gelditu zarete?
10 urtetako lanak eta hainbat zien-
tzia arlotako teknikariek egiten 
duten iker ekarpena. Beste askok 
irakurtzean emanen du. Liburua 
ez dago soilik gure lurralderako 
pentsatuta. Asteartean aurkeztu 
genuen eta egun berean Parisetik 
eta Limogestik benetan zoriondu 
gintuzten; ikusi baitute liburuak, 
esmalteen arloan, nazioarteko 

eragina izanen duela. Lekuko 
edertasuna du, baina zientzia al-
detik asko zabaltzen da. 
Beraz, liburuak fruitu berriak eka-
rriko ditu?
Bai. Nik nire ekarpenari hurbil-
keta deitu diot. Zientziaren me-
todoa hori da: beti hurbiltzea. 
Nire kasuan bagenituen susmo 
batzuk. Apezpikua zen Artaxoa-
ko Petri, Pedro de Paris deitzen 
ziotena.. Hari buruz datu erabat 
berriak sortu dira, ezezagunak 
zirenak. Beraz, Nafarroako his-
torian hainbat arlo ireki ditugu, 
eta Iruñeko Erresumaren hain-
bat zantzu, pixka bat ilun zeude-
nak, pixka bat argitu ditugu. Lan 
nahiko aberatsa da. 
Nolaz sortu zen liburu horren ideia? 
Mikel Larranbebere Zabalak 
aspaldi esan zidan hor lan itzel 
bat egiteko dugula. Zailena da 
nor animatzen den 10-12 urtez 
besterik gabe horretan egotera. 
Ni santutegira iritsi berritan, 
Lourdes de Sanjose Llongueras, 
orain lana eder hau egin duena, 
etorri zitzaidan. Berak aurretik 
Silosko frontalari buruzko libu-
ru ederra egina zuen. Eta esan 
zidan bere ametsa zela Aralarko 
erretaulako esmalteen ikerketa 
berak egitea. Curriculuma era-
kutsi zidan. Berak egin ditu Ka-
taluniako orfebreria edo urre-
gintza bilduma orokorra. Siloskoa 
ikertzean, halako lan itzel bati 
aurre egiteko trebatuta zegoen. 
Hamar urte esan duzu. 

Bai. Horretan hainbat jende in-
plikatu dugu. Esaterako, Miguel 
Angel Sagaseta Ariztegi, Urdiain-
go, Dorraoko eta Lizarragaben-
goako apaiza. Bera izan dugu 
xagu bat bezala Nafarroako ar-
txiboetan: Erresumarenean, 
elizbarrutikoan, katedralean... 
XVI-XVIII mendeen artekoa iker-
tu nahi genuen; Aralarko esmal-
teei buruz ea zerbait zegoen. Eta 
lortu ditu bi datu esanguratsu. 
Halako ikerketak ordu asko es-
katzen ditu, bestela ezin da ha-
lako lan bat serioski egin. 
Hainbat ertzetatik begiratu diozue 
esmalteei. 
Eloisa Ramirez Vaquero Erdi 
Aroan aditua eta Nafarroako 
Unibertsitate Publikoko katedra-
duna da. Berak Nafarroak XII. 
mendean Plantagenet familiare-
kin, Siziliarekin eta Normandia-
rekin  zer hartu-eman izan zituen 
landu du. Garai hartan erresuma 
borrokan zegoen Nafarroako 
erregeak errege titulua izateko 
erabateko eskubidea izateko. Ha-
rremanak daude Rikardo Lehoi-
bihotzekin, printze asko Nafa-
rroako printzesekin ezkondu 
ziren... Susmoa zen bazegoela 
jendea punta-puntako diploma-
zialariak eta politikariak zeude-
la. Batez ere Antso VI. Jakituna 
eta Artaxoako Petri apezpikua 
ikertu ditu. Ramirezek Europa 
mailakoak egin ditu eta ni gehia-
go zentratu naiz Nafarroako Erre-
sumako historian eta elizbarru-

tiko historian. Nire artikulua 
euskaraz dagoenez, gaztelaniaz-
ko separata txiki bat atera dugu. 
Arte arloko lan gehiena De San-
josek egin du. Vianako Printzea 
erakundeko teknikariak, Alicia 
Ancho Villanuevak eta Berta 
Balduz Azkaratek, lapurretaz 
geroztik (1979) erretaulan egin 
diren lanak erakutsi dituzte. La-
purretaren ondoren pieza gehie-
nak berreskuratu ziren, baina 
ziurtatu nahi genuen pieza guztiak 
jatorrizkoak ziren edo ez. Bartze-
lonako kimika katedradunek 
ikaragarrizko lana egin dute. 
Pieza bakoitza X izpiekin sekuen-
tziatu dute. Kimikoki ere aztertu 
dituzte eta Limogeseko esmalteak 
diren edo ez jakiteko parametroak 
ezarri dituzte. Beraz, ikerketa 
horrek laguntzen du munduko 
Limogesko beste esmalteak, zehaz-

tuta baitago urrearen eta esmal-
tearen kimika konposizioa. 

Lan konplexua izan da. Etxa-
rriarra naiz eta hau abesbatza 
baten lana da. Koruetan ahots 
desberdinak daude eta hemen 
guztiok lortu dugu nahiko doinu 
polita ateratzea. 
Zeinek eskatu zuen erretaula? 
Petri Rodakoak, Tolosako (Okzi-
tania) gotzainak, Santiago de 
Compostelako katedrala egin 
zutenak Iruñeko katedrala egite-
ra ekarri zituen. Iruñean, kate-
dralean, maila ikaragarriko 
tailerra dago XII. mendean. San 
Migelgo kofradiak garai hartan 
40.000 kofrade zituen, Nafarroako 
Erresumako denak dira kofradeak. 
Santutegia 1140an jada erabat 
bukatua dago. Hala ere, jendeak 
jarraitzen du santutegiari dohain-
tzak ematen: etxeak, errotak, 
lurrak... Santutegiak halako abe-
rastasuna eta gurutzearen erlikiak 
dauzka. Erlikia horien antza, 
itxura, lantzeko pentsatu zuten 
erretaula bat egitea, alde gainekoa, 
Aralarko santutegiko kaperan 
dagoena. Eta garai hartan zeuden 
munduko artista punta-punta-
koenak aukeratu zituzten, Limo-
gesko eta Silosko monjeak. Iruñe-
ko urregileak ere lanera sartu 
ziren. Erretaulako harri bitxiak 
Atlas menditik, Afrikatik ekarriak 
dira. Obra horretan bakarrik 
punta-puntako autoreek lan egin 
zuten. Horregatik, De Sanjosek 
konparatu du San Petersburgoko 

Mikel Garziandia, Susana Herreros, Eloisa Ramírez, Rebeca Esnaola, Lourdes de Sanjose, Alicia Ancho eta Berta Balduz liburu eta erakusketaren aurkezpenean. UTZITAKOA

"Obra horretan 
punta-puntako 
autoreek lan egin 
zuten bakarrik"
MIKEL GARZIANDIA GOÑI aralarKO saNtUtEGiKO KaPEraUa
Nafarroako Gobernuak aralarko santutegiko erretaulari buruzko liburua argitaratu du. 
Hainbat egilek parte hartu dute idazketan, tartean etxarriarrak

"ERRETAULARI 
BURUZKO LIBURUAK, 
ESMALTEEN ARLOAN, 
NAZIOARTEKO 
ERAGINA IZANEN DU"

"EZ GENEKIZKIEN 
GAUZA ASKO ORAIN 
BADAKIZKIGU, BAINA 
GALDERAK BETI 
GELDITZEN DIRA"

Hermitage museoan daudenekin, 
New Yorken eta Londonen dau-
denekin. Gure esmalteak dira, ez 
bakarrik multzo handiena, osoe-
na, baizik eta kalitate gorenena 
duena. Horrek adierazten du 
Nafarroa XII. mendean zela Eu-
ropako gune aberats eta poten-
teenetarikoa. Horrek dakar baita 
ere elizaren eta kulturaren alde-
tik, teologiaren aldetik, pastoral-
tzaren aldetik punta-puntako 
jendea. Horrek Artaxoako Petri-
rengana eraman gaitu. 
Berak sustatuko zuen erretaula. 
Santutegirako propio? 
Uharte Arakil edo Iruñea? Gataz-
ka horrek hainbat mende ditu. 
Badakigu Nafarroako Erresuma-
ko gerra zibilean, frantziarrek 
Nabarreria auzoa suntsitu zutenean, 
katedral osoa hondatu zuten. Li-
bratu zen bakar-bakarra Ama 
Birjinaren irudia izan zen (Santa 
Maria la Real). Gainerakoa, klaus-
troko esmalteak, Teobaldo erre-
gearenak eta denak lapurtu egin 
zituzten. Santutegiko arkeologia 
indusketan Fran Valle de Taraza-
ga Montero arkeologoak hilobi 
multzo bat opatu zuen: 1274an aka-
batu zituzten zazpi pertsonena. 
Gure hipotesia da pertsona horiek 
hil zituztela esmalteak eta guru-
tzearen erlikia defendatu zituzte-
lako. Bestela, erretaula Iruñean 
egon balitz 1274an, Teobaldoren 
hilobikoekin gertatu bezala, desa-
gertuko zen. Hori da gure ustea, 
nahiko sendoa nire iritziz. Baina, 

esan bezala, liburu honek, eztabai-
da, ikerketa urrunago eramatea. 
Zein funtzio betetzen zuen erretau-
la batek? 
Jendea XII. mendean santutegira 
joaten zenean, barruko kapera 
horretan sartzen zen, eta eguzkiak 
edo argizariek argitutako frontal 
horrek dirdira egiten zuen. Orain 
gardenak diren harri kristalak 
garai hartan atzean margoa, po-
likromia, zuten. Orduan zen: 
Jerusalem, zerua bezala, erabat 
urrezkoa eta kolorezkoa, gurega-
na etortzen. Hori Bibliako ikus-
karia da. Jendeak bolizko kutxa-
txoan zeuden erlikiei, gurutzearen 
erlikiari musu emanen zion, ez 
orain bezala San Migelen guru-
tzeari, eta, nolabait, bere parean 
ikusten zuena, nolabait, zerua 
zen; Jerusalem, abiatzen garen 
hiri saindua. Pastoraltza helburua 
zuen. Herriari irudi bidezko ka-
tekesia ematen zioten, ez hitz edo 
ideia bidezkoa, baizik eta ikusten 
zen katekesi bat. 
Egituragatik, esan daiteke komi-
kiaren historiaren hasiera dela, 
ezta? 
Bai. Eliza betidanik saiatu da, 
Katakonbetan Erroman, II. men-
dean... Kristauen arabera Jesu 
Kristo ez da soilik jainkoa, ama 
batengandik jaiotako gizasemea 
ere bada. Beraz, gorpua sakratua 
da. Judutarren pentsaeraren kon-
tra, gorputza margotu daiteke, 
irudiak egin daitezke. Gorpua 
Jaungoikoaren seinale baten mo-
dukoa baita. Horrek bermatzen 
du kristau artea posible egitea. 
Artaxoako Petriren garaian ka-
taroek esaten zuten artea dea-
bruarena zela, idolo bat zela. 
Eliza katolikoak esaten zuen 
artea zela tresna bat fedea nolabait 
garatzeko, nolabait mundu hone-
tan ikusteko abiatzen ari garen 
Jerusalem. Petriren teologian, 
bere liburuetan... Bagenekien 
zeudela, baina Petriren hiru li-
buru aurkitu ditugu Salamancan. 
Ederra izan da. Itzultzen ari dira, 
edizio kritikoa egiten. Agi denez, 
ikerketa honek atal asko ditu. 
Besteren bat?
Sizilian tesi bat egiten ari dira: 
erresuma gisa Siziliak eta Nafa-
rroak dituzten loturak ikertzen 
ari dira. Artaxoako Petrik izu-
garrizko adiskideak zituen. Han-
go elizgizon nagusia Palermoko 
Laborante zen. Nafarroako prin-
tzeen eta Ingalaterrakoen eta 
Champagnekoen arteko ezkontzak 
lotzen zituzten Petrik eta Labo-
rantek. Lehen landare txikia 
zena adar gehiago ateratzen ari 

zaizkion zuhaitz bat da. Orain 
horiei aurre egin beharra dago. 
Beraz, liburuak berak erretaularen 
balioa bera handitzen du. 
Asko, bai. Nik esaten nuen: hau 
10.000 mila piezako puzle bat da; 
hasieran 1.000 pieza kokatuta 
genituen, beste 3.000 lurretik. 
Hainbat eta hainbat kokatzen 
ari garela uste dut. Baina gero 
lana dago. Baditugu laguntzaileak. 
Esate baterako, Xabier Irujo 
Amezaga Renoko Unibertsitate-
ko (Nevada, AEB) Euskal Kultu-
raren katedran dago. Renoko eta 
Nafarroako bi unibertsitateekin 
bi urtetik behin sinposioak. Hu-
rrengoa litzateke honi segida 
ematea. Asmoa da hitzarmen bat 
egitea eta bi urtetik behin Ara-
larko gai hau eta beste batzuk 
garatzen joatea. 
Hala ere, ez da liburua bakarrik, 
ezta? 
Vianako Printzea erakundekoek 
joan zen urtean esan ziguten li-

burua arteari eta ondareari bu-
ruzko jardunaldi batzuen barruan 
aurkeztuko zela. Liburua aurkez-
tearekin batera, Nafarroako Erre-
ge Artxibo eta Artxibo Orokorra-
ren egoitzan Urrea, hondarra eta 
sua: Nafarroako esmalteak era-
kusketa mustu dute (lastailaren 
22ra arte ikusgai). Nafarroan 
dauden esmalte politak ikusgai 
daude, batzuk ere Limogeskoak. 
Oso erakusketa polita da, txikia, 
baina dauden piezak zoragarriak 
dira. Aparte, artxiboan, jardunal-
di tekniko bat programatu dute 
irailaren 29an. Erdi Aroko esmal-
teetan nazioarteko adituek, De 
Sanjosek eta bestek, beraien 
ekarpenak eginen dituzte. Eta 
nik seminarioko ikasturte hasie-
ran nik hitzalditxo bat eginen 
dut: Pariseko Petri, XII. mendeko 
iratzarpena. Bukatzeko, De San-
joseren eskutik santutegira bisi-
ta gidatua eginen da irailaren 
30eko 12:00etan.

Mikel Garziandia, Susana Herreros, Eloisa Ramírez, Rebeca Esnaola, Lourdes de Sanjose, Alicia Ancho eta Berta Balduz liburu eta erakusketaren aurkezpenean. UTZITAKOA

"KIMIKOKI 
LIMOGESEKOAK DIREN 
EDO EZ JAKITEKO 
PARAMETROAK 
EZARRI DITUZTE"

Aralarko santutegirako makina bat egitasmo daude. Lakuntzetxe edo 
Deierri etxea zaharberritu ondoren, santutegirako sarreraren ezkerrean 
kisusgileak lanean aritu dira. Garziandiak jakinarazi duenez, "komunak 
eginak daude. Denda martxan dago. Beti atzerapenak daude, hainbat 
gremio koordinatzea zaila delako". Bi horiek eta harrera aurten ireki-
tzeko helburua zuten. "Nafarroako Parlamentuak eta Gobernuak eman 
zigun 100.000 euroekin, dagoeneko konkurtsoak, arkitektura eta 
ingeniaritza lanak egin ditugu, dagoeneko martxan jartzeko. Ametsa? 
2024an ostatua egitea eta 2025ean martxan egote, bai gazteen ater-
pea eta baita ostatua ere", ahots gora amets egin du Garziandiak.  

Bestalde, Europako Batasuneko atean jo zuten, San Migeleko Toki 
eta Bideen Europako Sarea Europako Kultura Ibilbide bezala aitor-
tzeko eskatuz. "Eskaera apirilean aurkeztu genuen eta garagartzaroan 
ezetza eman ziguten. Zortzi proiektu aurkeztu ziren eta bakarrari 
eman zioten", azaldu du kaperauak. Aurreratu duenez, urte pare bat 
barru eskaera berriro eginen dute. "Bitartean gure lana da San Migel 
eta bideak lantzea eta sarea sendotu nahi dugu. Eta sendotu ondo-
ren izendapena aurkeztuko genuke, ia-ia ezinezko izateko izenda-
pena ukatzea". Garziandia koordinazio lanaz arduratuko da. 

Bitartean, San Migeleko Toki eta Bideen Europako Sareak Mont 
Saint Michelen urteroko batzarra egin zuen. "Hango abadiak mila 
urte ospatzen zituen. Aralarko aingeruaren irudiaren kopia bat eraman 
genuen". Sarearen hurrengo bi batzarrak non izanen diren zehaztu 
zuten: 2024ko apirilean Gargano mendian (Italia) eta 2025ean Ara-
larko santutegian. Kaperauak gaztigatu duenez, "2025a Urte Santua 
izanen da. San Migelgo bideak ofizialak izan daitezen Vaticanoarekin 
harremanetan gaude orain. Urte horretan, Erromara joan aurretik, 
mundu guztiko gazteek gure santutegien arteko bidea egin dezaten". 

Garziandiak nabarmendu nahi izan du egitasmo guztien atzean 
"talde lan asko" dagoela; "jende asko eta asko ari da isilka lanean. 
Eta, jakina, guk Lakuntzetxe aurrera eraman baldin badugu da 
jendeak 400.000 euro baino gehiago eman dituelako limosnetan, 
dohaintzan eta mezenasgoaren bitartez. Orduan, hau koru proiektu 
bat da, herriaren proiektu bat da. Betidanik San Migel ikusten dut 
herriaren santutegia, eta gu horren zerbitzariak gara. Betiere, irekiak. 
Edozeinek zer esan nahi digun, zer ekarpen egin nahi duen. Denak 
dira inportanteak guretako". 

Egitasmoak

Heldu den ostiralean, hilak 
29, San Migel eguna da, 
egun handia santutegian. 
Bederatziurren asteazke-
nean hasi zuten eta egune-
ro 18:00etan meza egonen 
da santutegian. Salbues-
pena igandea izanen da, 
12:30ean baitago. Baina 
asteburuan bi omenaldi 
hartuko ditu santutegiak. 
Larunbatean, 12:30ean, 
Iruñeko katedraleko musi-
ka kaperak meza kantatu-
ko du. Baita kontzertua 
eskaini ere. Aukera balia-
tuko dute omenaldia egite-
ko I ruñeko katedraleko 
kabildoan dauden kanoni-
goei, kantariei eta Aurelio 
Sagasetari. Igandean, berriz, 
mezaren ondoren Deun 
Mikel Goiaingeruaren Kofra-
diari, kolaboratzaileei eta 
boluntar ioe i  omenald ia 
eginen diete.

Hitzorduak

Alfredo Alvaro Igoa altsasU
Auzia salatzeko eta auzipetuen 
askatasuna aldarrikatzeko Leioa-
ko 5ak aske dinamika martxan 
jarri da. Altsasuko festetan ma-
nifestazioa egin zuten, Leioako 
5ak aske. Errepresio politikoa 
gelditu! lelopean. Bihar, larun-
batarekin, 13:00etan, kontzentra-
zioa izanen da udaletxe parean, 
eta mobilizazioa Iruñean, 
19:00etan. Auziaren gastuei aurre 
egiteko festetan bazkaria egin 
zen eta diru bilketa kanpaina 
martxan dute (labur.eus/26FiV). 

Ikasle greba deituta zegoen 2016ko 
apirilaren 26an. Zergatik?
Euskal Herriko Unibertsitatean 
(EHU) ikasle mugimendua haus-
potzen ari zen. Herri unibertsi-
tateak-eta sortzen hasi ziren. 
2015ean mobilizazioetan Gastei-

zen eta Leioan atxilotuak izan 
ziren, Bilboko herri unibertsi-
tatearen kontura espedientea 
irekitzeko mehatxua egin zuen. 
Hiruretako errepresio jarrera 
gelditzea eskatu genuen 2016an. 
Gainera, errepresioa berriro ez 
zedin gertatu eskatu genuen 
EHUk Ertzaintzaren sarrera 
campusean ez baimentzea eta 
segurtasun enpresetako langileak 
campusetik kanporatzea. 
Manifestazioa egin zen?
Bai. EHUko dekanotza Leioan 
dago. Ideia zen EHU interpelatzea, 

abiaraziak zituen errepresio kasu 
horiek geldiarazteko, bere egoi-
tzan bertan presioa egitea nola-
baiteko erantzuna jaso arte. Egun 
hartan ere hasiera-hasieratik 
segurtasun indarrak zeuden; 
borra kolpeka, kolpeak ematen 
eta bultzaka hasi ziren. Gutxira, 
EHUk deituta, Ertzaintza etorri 
zen, campus ondo-ondoan zain 
zegoena. Sartu eta atxilotu gin-
tuzten. 
Zer moduzkoa izan zen?
Bostok atxilotu gintuzten, baina 
beste edonor izan zitekeen, mo-
mentuan hartu gintuzten. Deka-
notza barruan geunden. Han izan 
gintuzten ordu batzuez belauni-
ko paretaren kontra. Aske utzi 
gintuzten. Sustoa, baina, tira. 
Zuendako 39,5 urteko espetxe zi-
gorra eta 45.000 euroko isuna es-
katzen dute. Zer egozten dizuete?
Duela urte bat edo bi jakin genuen 
zein ziren zigor eskaerak. Guta-
ko birendako 2 urteko kartzela 
zigorrak eskatzen dituzte, desor-
dena publikoengatik. Beste bati 
autoritatearen kontrako atenta-
tua egotzi diote eta, horregatik, 
urte eta erdiko kartzela zigor 
eskaera du. Baina kasuko gau-
zarik larriena da gutako beste 
biri 17 urteko espetxe zigor es-
kaera egin dietela, desordena 
publikoengatik eta lesioengatik. 
Hasieran egoera nahiko tentsua 
izan zen, laburragoak izango 
zirela pentsatzen genuelako. Ho-
rrelako jarrera hartu dute. Ho-
rrelako mehatxu batekin, ondo-
ren 10 urte-edo sartzen badizki-
gute, pentsatzeko gutxi dela. 
Zuri zer eskatzen dizute?
2 urte, desordena publikoengatik. 
Fiskaltzak eta akusazio partikula-
rrak bat egiten dute? 
Pixka bat zein bere aldetik jo 
dute, baina nahiko eskakizun 
antzekoak dituzte. Bakoitzak 
kalte eskaera desberdinak egin 
ditu. Hortik 45.000 euro horiena, 
oraingoz. Pixka bat gutxiago edo 
gehiago izan daiteke, EHUk kal-
teen txostena ez baitu egin, horren 
arabera aldatu daiteke.
Zergatik halako zigor eskaerak?
Beldurra sartzea beste justifika-
ziorik ez du; beldurra sartzea 
garai horretan, garai hauetan. 
Gaur egun ere errepresioak ja-

rraitzen duelako. Ideia betikoa 
da: antolakuntzan eta borrokan 
dabiltzan horiek kikiltzen saia-
tzea, militantziak kostu pertso-
nala izateko... Gu itotzeko. 
Zein da egoera EHUn gaur egun?
Ikasle mugimenduak jarraitzen 
du EHUren jarrera salatzen. Ai-
patu beharra dago 2022an, edo 
duela bi, ez nago ziur, Sakanako 
lau ikasle atxilotu zituztela bes-
te 30rekin batera. Errealitatea 
ez da aldatu: EHU errepresio 
papera jokatzen jarraitzen du. 
Hori ere bai azpimarratu nahi 
dugu: EHUren erantzukizuna 
zuzena da, halakorik ez balego, 
guk ez geniolako halako auzi bati 
aurre egin beharko. 
Zer eskatzen diozue EHUri?
Izan beharko lukeen paper hori 
betetzea. EHU izatea espazio libre 
bat aldarrikapen politikoak egi-
teko, espazio libre bat gure pro-
zesua aurrera eramateko. Zure 
bizitza moldatuko duen espazio-
ra joaten zara. Baina gure kasuan, 
eta beste askoren kasuan ere, eta 
espazio bat entzule, zure bizitza 
moldatzeko joaten zen espazio 
bat bezala joaten zara, baina gure 
kasuan eta besteak beste askoren 
kasuan ere bai, atera gara eta 7 
urtera oraindik ere gure bizitza 
baldintzatzen dabil autoritate 
autoritario hori. 
Gertaerak 2016an izan ziren eta 
2023an epaituko dira. Zergatik?
Ez dakigu. Ziurrenik, kalkuluak 
egin dituzte eta ikusi dute bade-
la garaia. Agian ere gure garaian 
geneukan komunitate hori, uni-
bertsitateko ezagunak... Orduan 
atxilotutakoak aspaldi ez gara 
ikasleak, eta, beharbada, komu-
nitatea deseginda dagoenez, 
pentsa dezakete erantzuna lau-
soagoa izango dela. Izan liteke 
ere egungo ikasle mugimendua-
ri mezua bidali nahi izatea: ha-
lako eskakizunak daude uniber-
tsitatean borrokatzeagatik.  
7 urteko atzerapenak eragin dizu?
Atxilotu gehiago izan gintezkeen. 
Batera atxilotu gintuzten, eta 
bat-batean zigor eskakizun ho-
riek... Nire zigor eskaeraz apar-
te, batez ere amorratzen nauena 
da bi lagunek 17 urteko eskaera 
dutela. Kristoren zama dute gai-
nean. Beti daukazu buruan orain-
dik ez zarela libre, oraindik zure 
bizitzan eragin dezakeen kontu 
bat hor duzulako. Gainera, espe-
diente bat daukazu irekita. 2 
urterekin behar bada ez naiz 
sartuko, baina edozein gauzaga-
tik prozesua berriz martxan jar 
daiteke, eta barrura joan.

Beñat Zelaia Barandiaran, Leioako bostetako bat. 

"BETI DUZU BURUAN 
EZ ZARELA LIBRE, 
BIZITZAN ERAGIN 
DEZAKEEN KONTU BAT 
HOR DUZULAKO"

"IDEIA ZEN EHU 
INTERPELATZEA, 
ABIARAZIAK ZITUEN 
ERREPRESIO KASUAK 
GELDIARAZTEKO"

"Larriena da bik 
17 urteko 
espetxe zigor 
eskaera dutela"
BEÑAT ZELAIA BARANDIARAN lEiOaKO BOstEtaKO Bat
Euskal Herriko Unibertsitateko leioako campusean izan zen ikasle greban atxilotu 
zuten duela 7 urte, eta asteazkenean epaituko dutenetako bat da altsasuarra

UNaNU
Zehatz-mehatz zein urtetan sor-
tu zen ez badakite ere, unenuarrek 
argi dute Denok Bat elkarteak 
50 bat urte dituela. Eta hori os-
patzera elkartu ziren larunbatean. 
Elkarteak unenuar guztiak au-
zatera gonbidatu zituen 13:00etan. 
80 bat pertsona elkartu ziren 
ospakizunean. Ondoren, bazki-
deendako bazkaria izan zen. 52 
bat izan ziren mahaiaren bueltan 
eseri zirenak. Majo bazkaldu 
ondoren kosta zitzaien mahaitik 
mugitzea, akordeoilariaren doi-
nuak lagun, iluntzera arte egon 
ziren.

Denok Bat elkartea unenuarren 
elkartzeko tokia da. "Eguerdi eta 
iluntzero bakarren bat izaten da 
elkartean, jubilatuak-eta. Jendea 
ere tragoak hartzera joaten" dela 
azaldu du Santiago Berastegi 
Lizarragak, zuzendaritzako ki-
deak. "Badira afaltzera elkartzen 
direnak. Hala ere, afari handirik 
ez da egiten urtean zehar, fes-
tak-eta gertu ez badaude, behin-
tzat. Boladak daude", gaineratu 
du. Ospakizunei lotutakoez apar-
te, elkarteak azken aldian kultur 
jarduerak ere hartu ditu. Esate-
rako, Ergoiena Bizirik-ek anto-

latutako ipuin musikatuta, edo 
Sakanako Mankomunitateko 
Berdintasun eta Euskara zerbi-
tzuek antolatutako Liburu dasta: 
literatur solasaldiak idazleekin 
ekimena.

Azaldu duenez, igandean el-
karteko zuzendaritza berrituko 
dute. "Irailean berritzen dugu. 
Larunbatean Ergoienako Eguna 
Unanun ospatuko denez, igan-
dera pasa dugu zuzendaritza 
berritzea". Ehun bat bazkide 
dira, baina jubilatuta daudenak 
ez dute zuzendaritzan sartzerik. 
Presidentea, edarien bi ardura-
dun eta bi bokalez osatutako 
zuzendaritza batek kudeatzen 
du elkartea. Urte beterako kargua 
da, eta urtero guztiz berritzen 
da. Zuzendaritzaz aparte, egurra 
ekartzea eta hura txikitzeaz ar-
duratzen den talde bat dago. 
Gainera, neguan egurra falta 
bada, bizpahiru kide egurra el-
kartera eramateaz arduratzen 
dira. 

Bestela, larunbatean ere apar-
teko mugimendua izanen da 
Denok Bat elkartean. Izan ere, 
Unanuk Ergoienako Egunaren 
5. edizioa hartuko du. Horregatik, 
elkartea zabalik izanen da. 

Bazkaldu ondoren kantu eta dantzarako tartea ere izan zen. UTZITAKOA

Unenuarrak elkartearen 
urteurrena ospatu dute 
Mende erdi bete duela ospatu zuten larunbatean. asteburuan ere ez da 
mugimendurik faltako Denok Bat elkartean; Unanuk Ergoienako Eguna hartuko du 
larunbatean eta elkartea zabalik egonen da. igandean zuzendaritza berrituko dute

laKUNtZa
Lakuntzako Gure Nahia jubilatu 
elkarteak bazkidearen eguna 
ospatu zuen igandean. Ospaki-
zunen egitaraua Paz de Ziganda 
ikastolako helduen abesbatzaren 
kontzertuarekin hasi zuten. Hura 
entzutera Lakuntzako elizan ehun 
pertsona baino gehiago elkartu 
ziren. Musika emanaldiak aho 
zapore ona utzi zien, "ekitaldi 
polita eta ikusgarria" izan zela 
jakinarazi baitute.

Bazkaltzera 78 pertsona elkar-
tu ziren. Aurten urrezko ezteiak 
ospatu dituzten hiru bikote omen-
du zituzten: Juan Mari Olasaga-
rre eta Rosario Zubeldia, Felipe 
Artieda eta Mari Jose Imirizaldu 
eta, azkenik, Loli Goikoetxea eta 
Joaquin Sarda izan ziren. Dia-
mantezko ezteiak bete zituen 
bikoteari aitortza elizan egin 
zioten: Angel Andueza eta Ma-
risol Larrañaga. Bazkaldu ondo-
ren, mus txapelketa azkarra jo-
katu zuten lau bikotek eta aka-
beran sariak banatu ziren. Iñaki 

Bizkai akordeoilariaren doinuek 
elkartean zeuden guztien arra-
tsaldea alaitu zuen.

Astelehenean, berriz, Josean 
Pinedo mediku donostiarraren 
Pandemiaren ondoren, zer? hi-
tzaldia hartu zuen Gure Nahia 

elkarteak. Osasun krisi horren 
ondorengo beldurrak, jendea 
nola gelditu den... Pinedok ez 
zuen aurreneko saioa Lakuntzan. 
Jendeak gogoko du "hurbila" 
delako, eta harekin gustura ego-
ten dira.  

Elkarteaz
Gaur egun 228 bazkide ditu el-
karteak. Lakuntzarrak, herritik 
kanpo bizi direnak, Altsasuko 
batzuk... Ahal diren guztiak baz-
kidetzen saiatzen dira. Zuzenda-
ritzako kideen asmoa egoitza 
"bizirik" egotea da. Horregatik, 
ahaleginak egiten dituzte jar-
duerak antolatzeko. Dagoeneko 
martxan dituzte pilates, eskula-
nak eta crochet ikastaroak. Azken 
hori berria da. Mus eta partxis 
txapelketak antolatzen dituzte. 
Euskara praktikatzeko Mintza-
kide taldea ere badute, astean 
behin elkartzen dena.

Tarteka bidaiak ere antolatzen 
dituzte. Urtean behin bidaia han-
di bat egiten dute. Horren era-
kusle, Turkiara joanen dira 
maiatzean. Gainera, urtean zehar 
egun bakarreko iraupena duten 
hiruzpalau txango egiten dituz-
te. Eta bost eguneko iraupena 
duten bidaia pare bat edo ere 
egiten dituzte. Olaztiarrekin ba-
tera egiten dute. Irurtzundar 
batzuk ere animatzen dira haie-
kin joatera. Jendeak gustura 
hartzen du eskaintza.

Jendea elkartera erakarri nahia 
dago guztiaren atzean. Egoitza 
bizirik dago, baina, sikiera, astean 
behin joateko gonbidapena egin 
dute. Hala ere, aitortu dute garai 
bateko eta gaur egungo adinduen 
beharrak aldatu direla, desber-
dinak direla. "Ez da beti egoitzan 
egotea, bestela ere nahiko sozia-
lizatzen dugu. Hala ere, etorri 
beharra dago".

Elkarteak Josean Pinedo medikuaren hitzaldia hartu zuen. GURE NAHIA

Bazkide eguna ospatu 
zuen Gure Nahiak
igandean izan zen eta eguerditik iluntzera arte iraun zuen ospakizunak. Osasuna 
hizpide zuen hitzaldi bat izan zuten hurrengo egunean. Dagoeneko ikasturte berriko 
ikastaroak hasiak dira eta bidaia eskaintza zabala dute urtean zehar

saKaNa
Pentsio sistema publiko batek 
zahartzaro duina bermatu behar 
duela sinesten dute. Horregatik, 
1080 euro orain herri ekimeneko 
eragileek Nafarroako Gobernua-
ri eskaera zehatza egin diote: 
konpromisoa har dezala, aurre-
kontuen bidez, 1.080 eurora iris-
ten ez diren pentsioak osatzeko. 
Jakinarazi dutenez, "gaur egun, 
Nafarroan, Gizarte Segurantza-
ren gutxieneko pentsioa 743 eu-
rotik 1.080 euro arte osatzeak 
32.000 pentsioduni eragingo lie-
ke; horietako %66 emakumeak 
lirateke, eta kostua 60 milioi euro 
ingurukoa izango litzateke". 
Ziurtatu dutenez, "foru erakun-
deek eskumen juridiko eta legal 
nahikoak dituzte osagarri hori 
ezartzeko",

Borroka hori errenta bermatua 
handitzeko eskariarekin lotu 
dute, zailtasun ekonomikoak 
dituzten familiei gutxieneko diru 
sarrerak ziurtatzera bideratua. 

Pentsioak 
1080 euro arte 
osatzeko 
eskatu dute
Nafarroako hainbat 
sindikatuk eta gizarte 
eragilek foru gobernuari 
eskaera egin diote

UDALA

Aitortza Aristorenari
Martina Aristorena Ijurko 1923 irailaren 17an jaio zen. 
Ehun urte bete dituelako Etxarri Aranazko Udalak 
harrera egin zion igande eguerdian. Udal harrerara 
senideak lagunduta joan zen Aristorena, tartean alkate 
izandako Joxi Bakaikoa eta haren seme Joanes 

Bakaikoa pilotaria. Udalaren izenean Silvia Sesma 
Nazabalek eta Naroa Anso Iriartek lore sorta eman 
zioten opari Aristorenari. Eguna meza eta 
bazkariarekin osatu zuen. Etxarri Aranatzen 65 urte 
bizi baditu ere, Aristorenak dio bera lizerretarra dela.

Etxarri Aranazko Udalak "lekua hobeki aprobetxatzeko eta prak-
tikoago izateko" udaletxea guztiz eraberritzeko lanei ekin zien. 
Itxura berria emanen zitzaion eraikinari. Bi urte irautekoak ziren, 
eta aurrekontua 1998an sei milioi pezetakoa (36.060,73 euro) zen.  
Beheko solairuan biltegia eta ekitaldiak egiteko gela egonen ziren. 
Lehen solairuan bulegoa, idazkari eta alkatearen gelak, artxiboa, 
bilera eta hirigintza gelak eta komunak. Bigarrenean, berriz, 
batzordeen eta alderdien gelak, epaitegia eta komunak.  

DUEla 25 UrtE... 

Lanak Etxarriko etxe handian  

EGIARRETA
FESTAK

IRAILAK 22 Ostirala
15:00 Herri bazkaria.
17:00 Etxajua, mozorroak eta 
txokolatada.
17:15 Japoniar bonbak.
17:30 Mus eta briska  
lehiaketak.   
Puzgarriak eta buruhandiak. 
20:00 Modestorekin  
dantzaldia.
21:30 Zezensuzkoa.
22:00 Afaria.
23:00 Bingoa.
00:00 Modestorekin  
dantzaldia.
03:00 Festa jokoak.

IRAILAK 23 Larunbata
11:30 Jokoak, puzgarriak eta 
buruhandiak.
13:00 Otamena eta paella 
lehiaketa.
16:30 Gaztaren pisuaren  
lehiaketa.
17:30 Erronda Ilunberriko 
Txarangarekin.
21:30 Zezensuzkoa.
22:00 Afaria.
23:00 Bingoa.
00:00 GazteMusic DJa.
03:00 Festa jokoak.

IRAILAK 24 Igandea
11:00 Meza.
12:00 Otamena eta herriko helduei 
omenaldia.
17:00 Mus eta briska finala.
18:00 Los Tajudos del Norte 
mariatxiak.
19:30 Tortilla eta txistorra 
dastaketa.

UNANU
ERGOIENAKO EGUNA

IRAILAK 23 Larunbata 
09:00 Ergoienako Birarako izena 
ematea.
10:00 Ergoienako Biraren hasiera.
13:00 Txaranga.
15:00 Bazkaria, frontoian.
17:00 Haur jokoak: 3 eta 6 urte 
bitarteko haurrendako haur 
ttikien txokoa eta 6 eta 14 urte 
bitartekoendako haurren joko 
dinamizatuak.
18:00 Aizkora apostua, eskoletako 
plazan.
19:00 Txaranga.

EKAI
FESTAK

IRAILAK 29 Ostirala
21:00 Txistorra jana, elkartean. 

OLAZTI
SANMIGELAK

IRAILAK 29 Ostirala
22:00 Herri afaria, Olaztiko Gazte 
Asanbladak antolatuta. 
23:30 Kontzertuak: Algoritmotik 
at, Arrixku eta Mandroll, OGAk 
antolatuta, gaztetxean. 

UHARTE ARAKIL
SANMIGELAK

IRAILAK 29 Ostirala
13:00 Bermutiko punky reggae 
party: L'Kano ProD DJ set eta 
Bubblin' Soundsystem, San Juan 
plazan. 
Uharte arakilgo gazte asanbladak 
antolatuta. 

FESTAK

saKaNa
Pitteka argia egiten ari da. Ara-
lar Elkarteak hamalau urte da-
ramatza eskaera egiten eta aur-
ki forma hartzen hasiko da Ara-
larko guardetxea. Hura jaso zen 
tokian bertan elkartu ziren as-
telehenean Landa Garapen eta 
Ingurumen Departamentuko, 
proiektua egin zuen Nasuvinsa-
ko arkitektoa, eraikuntza enpre-
sako eta Aralar Elkarteko ordez-
kariak. Lanak hasi aurretik 
planoetan jasotako neurriak 
tokira eraman zituzten. Lanak 
berehala hastekoak dira.

Aralar Elkarteko presidente 
Patxi Xabier Razkin Sagastibeltzak 
jakinarazi duenez, "enpresaren 
nahia da lanak lehenbailehen 
hastea; aste honetan edo hurren-
goan. Lanak egiteko 2024ko irai-
lera arteko epea baldin badute 
ere, jarraian egin nahi dituzte 
lanak, neguan gelditu gabe, hala 
lehenbailehen bukatzeko. Egu-
raldiaren arabera izanen da hori". 
Nafarroako Gobernuak 2009an 

Aralarren moztutako zuhaitzekin 
egindako materiala nola zegoen 
ikustera ere joan ziren.

Lanak Erki Construcción Sos-
tenible SMk eta Ensambla Ma-
dera SMk eginen dute. Lanen 
truke 465.682,44 euro (BEZa bar-
ne) jasoko dute, aurrenak %90 

eta atzenak %10. Aurten 74.747,86 
euro jasoko dituzte eta gainon-
tzeko 390.934,58 euroak 2024an.

Lan gehiago
Razkinek jakinarazi duenez, 
"guardetxea egitearekin batera, 
ingurumen teknikariek erabaki 
dute anfibioendako putzu bat ere 
egitea; guardetxea baino pixka 
bat beherago egonen da, nahiko 
gertu. Horretarako, eraikineko 
teilatuko ura erabiliko dute".

Aralarko Elkarteak emanen 
duen hurrengo pausoaren berri 
ere eman du Razkinek: "Landa 
Garapen eta Ingurumen kontsei-
lari berriarekin, Jose Mari Aier-
di Fernandez de Barrenarekin 
lehenbailehen bildu nahi dugu, 
guardetxeko lanen faseaz hizke-
tatzeko". Bigarren fase horretan 
beste eraikin bat jasoko litzateke. 
Hartan ostalaritza zerbitzua, ber-
tako produktuen salmentarako 
espazioa, proiekzio gela, komuna 
publikoak eta kudeatzailearen 
etxebizitza izanen lirateke.

Guardetxe zaharra. UTZITAKOA

Aralarko guardetxeko 
lanak hastear dira
lanak emanda daude; enpresaren nahia berehala hastea da. aralar Elkarteak 
bigarren eraikineko lanak lehenbailehen egitea nahiko luke, horretarako, Nafarroako 
Gobernuarekin bilera eskatuko du

Ekaiko Ganadero etxea, udalak esku hartuko duenetako bat. 

Etxe hutsak, udalaren buru 
haustea bihurtu dira
aurri egoeran edo arriskutsuak diren hiru eraikin 
egonkortzeko udalak 160.000 euro aurreikusten ditu

araKil
Despopulazioaren ondorio na-
barmenena jendea herrietatik 
joatea eta herriak hustea da. 
Baina despopulazioak luzera 
beste ondorio batzuk ditu. Horien 
artean dago joandakoek utzitako 
etxeak, etxe hutsak. Inolako era-
bilerarik ematen ez bazaie, hon-
datzen hasten dira, eta gero eta 
handiagoa da denboraren joanak 
eta eguraldiak eraikin horietan 
uzten dituzten arrastoak. Garaiz 
esku hartzen ez bada, aldamene-
ko etxeendako edo herritarren-
dako beraiendako arrisku bihur 
daitezke etxe horiek, aurri egoe-
ran egonik, teilak, paretako ha-
rriak edo dena delakoa eror 
daitekeelako. Etxe osoak berak 
ere hondoa jo dezake.

Arakilgo Udalarendako egoera 
hori ez da arrotza. Hainbat erai-
kin begiz jota ditu. Baina bere-
ziki hiru, Ekain, Zuhatzun eta 
Ihabarren daudenak. Oihana 
Olaberri Jaka alkateak azaldu 
duenez, "bi kasu ditugu: hildako 
pertsona batek utzitako ondasu-
nak dira, baina jaraunsle legiti-
moek oraindik erreklamatu ez 
dituztenak, edo porrot egindako 
enpresa batenak dira".

Zuhatzukoa esleituta du udalak. 
"Ihabarkoa heldu den urtean 
egitekoak ginen, baina azken 
euriekin etxearen egoera oke-
rrera doa, eta orain egitea pen-
tsatzen ari gara. Baina aurre-
kontuaren arabera izanen da". 
Olaberriak azaldu duenez, "saia-
tuko gara eraikinak ez botatzen, 
etxeak hustea da asmoa, gares-
tiagoa ez izateko". Baina udalaren 

esku hartzeak badu ondoriorik: 
"guk eraikina egonkortu ondoren, 
norbaitek etxe edo geldi daitez-
keen lursail horietan zerbait egin 
nahiko balu, udalak egindako 
gastua eraikina edo lursaila har-
tzen duenak bere gain hartu 
beharko du. Horrek etxea berre-
raikitzea pila zailtzen du".

Hiruretan esku hartzeko Ara-
kilgo Udalak 160.000 euroko au-
rrekontua du. Olaberriak aitor-
tu duenez, "halako gauzek udala 
erabat hipotekatzen dute". Ho-
rregatik, Nafarroako Gobernuko 
Etxebizitza zuzendari nagusi 
berriarekin, Maite Arrondo Se-
goviarekin, hizketatzeko nahia 
azaldu du alkateak. "Bilera es-
katuko diogu. Honek ezin du 
horrela jarraitu", azpimarratu 
du Arakilgo alkateak.

Industrialdeak 
Arakilgo Udalak bi industrialde 
ditu. Bata Etxarrenen, Ardan-
tzeta; bestea Nafarroako Auto-
pistaren eta Irurtzungo indus-
trialdearen artean, Erabidea. 
Nafarroako Gobernuak bakoi-
tzarendako Udalaz gaindiko 
Eragineko Plan Sektoriala egi-
teko zain dago Arakilgo Udala. 
Alkateak azaldu duenez, "azken 
industrialde horren kasuan 6 
urte daramatzagu zain. Gober-
nuarekin hitzarmena sinatuta 
dugu, sei hilabetetan egin behar 
zuten, eta oraindik egin gabe 
dago. Guk ezin dugu ezer egin. 
Esan diguten azkena da abendu-
rako egonen dela. Plan sektoria-
lik ez badago ere, gobernuak 
lurrak salgai ditu". 

OSTIRALA 22
ETXARRI ARANATZ 
Solasaldia. 

Istorio bat opari. Nola aukeratu 
irakurgai on bat? Dorleta Kortazar 
ipuin kontalariaren solasaldia. 
17:00etan, kultur etxean. 

ETXARRI ARANATZ Dantza 
tailerra. 
Disiden.Cia konpainiaren dantza 
tailerra, DNA Dantza Garaikideko 
programaren barruan. 
17:30ean, kultur etxeko erabilera 
anitzeko aretoan. 

LAKUNTZA Bilera. 
Festa batzordeko bilera: festen 
balorazioa, hurrengoak eta abar. 
18:30ean, udaletxearen batzar 
gelan. 

ZIORDIA Ipuin kontaketa eta 
tailerra. 
Hitzaztanak (ahoz gozatzen duten  
hitz laztanak) ipuin kontaketa eta 
tailerra, Bakea eta bizikidetza lantzen 
duten liburutegiak programaren 
barruan. 
18:30ean, liburutegian. 

ETXARRI ARANATZ Hitzaldia. 
Osasuna zure eskuetan. Osasuna 
berreskuratzeko eta gaixotasunari 
nola aurre hartu ikasteko Eneko 
landaburu sendagilearen hitzaldia, 
Etxarri Hortz Klinikak antolatuta. 
19:00etan, kultur etxean. 

BAKAIKU Bilera. 
Helduendako plaza dantzak ikasteko 
ikastaroaren ordutegia zehazteko 
bilera. 
19:00etan, auzoan. 

OLAZTI Zinema. 
Irati filmaren emanaldia. 
19:00etan, kultur etxean. 

ZIORDIA Kontzertua. 

totem y tabu taldearen rock and roll, 
country eta pop bertsioen kontzertua, 
Etxaleku tabernaren 30 urteurrenean. 
20:30ean, Etxaleku tabernan. 

LARUNBATA 23
UHARTE ARAKIL Bisita gidatua. 
aralarko trikuharriak bisita gidatua, 
Daniel torrente Mirua actividades de 
Naturalezako teknikariarekin. 
sakanako Garapen agentziak eta 
Plazaola Partzuergoak antolatuta, 
jasangarritasun planaren barruan. 
10:00etan, Aralarko santutegian. 

ALTSASU Elkarretaratzea. 
Leioako 5ak libre! kontzentrazioa. 
13:00etan, udaletxearen aurrean. 

ALTSASU Kultur jardunaldiak. 
la Encina kultur elkartearen Kultur 
Jardunaldiak. 
18:30 Kultur jardunaldien hasiera 

Javier Ollo Martinez 
Altsasuko alkatearen 
eskutik. 

19:00 Ohore Damei bandak 
jartzea. Extremadurako eta 
Nafarroako ereserkiak 
Brotes de Encina taldearen 
eskutik. 

19:30 Extremadurako joten 
erakustaldia Brotes  
de Encina taldeko  
haurrekin. 

20:00 Ohore ardoa. 

ETXARRI ARANATZ Dantza eta 
musika emanaldia. 
Etorkizuna dantza taldearen eta 
Etxarri aranazko abesbatzaren dantza 
eta musika emanaldia. 
19:00etan, plazan. 

OLAZTI Kontzertua. 
Hutsun + JEl trio taldearen Artze 
txalaparta eta jazz ikuskizuna. 
19:00etan, kultur etxean. 

IRURTZUN Antzerkia. 

Mira el lado guay de la vida, Brian 
antzezlanaren emanaldia eginen du 
Orkoiengo antzerki tailerrak, 
irurtzungo antzerki tailerren 
topaketen barruan. 
20:00etan, kultur etxean. 

OLAZTI Zinema. 
Loreak filmaren emanaldia, Olaztiko 
Gazte asanbladak antolatuta.
22:00etan, gaztetxean. 

OLAZTI DJ emanaldia. 
DJ Charly Full Mix latindar festa: 
salsa, batxata, reggaeton, kunbia… 
23:30ean, Barandi tabernan. 

IGANDEA 24
OLAZTI Mendi irteera. 
sakanako Mendizaleen ibilbidea: 
Belate – saioa – artesiaga. 
06:00etan, bus geltokitik. 

SAKANA Bizikleta Eguna. 
sakanako XXiX. Bizikleta eguna, 
sakanako Mankomunitateko Kirol 
zerbitzuak antolatuta. ibilbidea: 37 
kilometro. 
09:00 Irurtzundik abiatu. 

Bide erdian, Lakuntzan 
hamaiketakoa. 

13:00 Altsasura heldu. 

LAKUNTZA Ezkil jotzea. 
san Joan Bezperako ezkila  
jotzea eginen dute lakuntzako 
ezkilazainek, Nafarroako  
Ondarearen Europako Jardunaldien 
barruan, Nafarroako Ezkilazainek 
antolatuta, lakuntzako ezkilazainen 
eta udalaren laguntzarekin. 
11:00etan, elizaren dorrean. 

ALTSASU Kultur jardunaldiak. 
la Encina kultur elkartearen Kultur 
Jardunaldiak; Bazkidearen eguna. 
sagardotegi bazkaria eta adin gehien 
duten bazkideei omenaldia: antonio 
Vilariño eta Nicolas Fresneda. 
14:30ean, La Encinan. 

OLAZTI Magia ikuskizuna. 
Ver para creer Peio rivas 
ilusionistaren magia ikuskizuna. 
17:00etan, kultur etxean. 

IRURTZUN Kontzertua. 
sanba badago kontzertua. 
19:00etan, Pikuxarren. 

ASTEARTEA 26
LAKUNTZA Trebakuntza  
saioa. 
soziolinguistika trebakuntza  
saioa udaletako eta euskara 
batzordeetako kideendako,  
sakanako Mankomunitateko  
Euskara zerbitzuak antolatuta. 
09:00etatik 11:00etara, Mank-eko 
egoitzan. 

ASTEAZKENA 27
LAKUNTZA Trebakuntza saioa. 
soziolinguistika trebakuntza saioa 
udaletako eta euskara batzordetako 
kideendako, sakanako 
Mankomunitateko Euskara zerbitzuak 
antolatuta. 
17:00etatik 19:00etara, Mank-eko 
egoitzan. 

AGENDA
EMAGUZUE ZUEN EKITALDIEN BERRI ASTEAZKENEKO 13:00AK BAINO LEHEN. tel.: 948 56 42 75 / 661 523 245 / kultura@guaixe.eus

UtZitaKOa

ALTSASU Zelulatik pazientera. 10 urte elkarrekin lanean 
NavarraBiomed-en erakusketa. 
Urriaren 9ra arte. Astelehenetik ostiralera 17:30etik 20:00etara, 
ikuskizuna dagoen larunbatetan 18:30etik 20:00etara eta igandetan 
18:30etik 20:00etara. 

ZiNEMa
ALTSASU

IORTIA KULTUR GUNEKO
ARETO NAGUSIAN

Las chicas están bien 
gaurkotasunezko filmaren 
emanaldia 
Igandea 24: 19:00
Astelehena 25: 19:30

La voz del sol gaurkotasunezko 
filmaren emanaldia
Osteguna 28: 19:00

OSTEGUNA 28
LAKUNTZA Liburu aurkezpena. 
Nerea Baldaren Azpimarrak liburuaren 
aurkezpena, lakuntzako Pertza elkarteak 
antolatuta. 
18:30ean, Lakuntzako Pertza 
elkartean. 

LAKUNTZA Batzarra. 
Energia Berriztagarrien 
 komunitateak sortzeko lehen  
bilera, sakanako Garapen agentziak 
antolatuta. 
18:30ean, kultur etxean. 

ALTSASU Aurkezpena eta hitzaldia.
Euskal Herrian Euskarazek  
urriaren 7an eta 8an Villabonan  
eginen duen Euskaltzale  
independentisten topaketen 
 aurkezpena eta Euskararen  
erronkak gaur egungo testuinguruan 
hitzaldia. 
18:30ean, Kukuerreka elkartean. 

OSTIRALA 29
UHARTE ARAKIL San Migel eguna. 
Mezak.
09:00etan, 10:00etan, 11:00etan, 
12:30ean, 17:00etan eta 18:00etan, 
Aralarko santutegian. 

IRURTZUN Tailerra. 
tramankulu tailerra, Pikuxarrek 
antolatuta.
17:00etan, Gernika plazan. 

IRURTZUN Bertso saioa. 
Epelketa nagusia bertso saioa, Pikuxarrek 
antolatuta. 
17:30ean, Pikuxar ganbaran. 

ETXARRI ARANATZ Dantza 
erakustaldia. 
Disiden.Cia konpainiaren dantza 
erresidentziaren erakustaldi irekia,  
DNA Dantza garaikideko programaren 
barruan. 
18:30ean, kultur etxean. 

ALTSASU Hitzaldia. 
san Pedro multzoaren intxostia auzoaren 
eraikuntzari buruzko hitzaldia, Nafarroako 
Ondarearen Europako Jardunaldien 
barruan. 
19:00etan, Iortia kultur gunean. 

iraGarKi sailKatUaK

IKASTAROA
Artetailerra Altsasu: 
Marraztu, jolastu eta na-
turarekin irudimena as-
katzeko elkarrekin goza-
tuz. Haurrendako ikasta-
roa astean egun bat eta 
helduendako astean egun 
bat edo hilean bi astebu-
ru. Hasiera urrian da. 
Izena emateko deitu, 
Manola 634 446 954 
telefonora.

Irurtzungo Udalak hel-
duentzako ikastaro 
eskaintzan izen ematea 
zabalik: Antzerki tailerra, 
irakurketa taldea, marraz-
keta eta pintura, hipopre-
siboak, pilates, aerobik, 
GAP/bizkortzea, kirol 
entrenamendua, gorputz 
jarrera eta spinning. Au-
keratu eta izena eman 
irailaren 27a baino lehen 
www.irurtzun.eus web 
orrian edo udaletxean 
matrikula ordaindu eta 
formularioa bete behar da 
bi kasuetan. Lehentasuna 
erroldatuek izango dute. 
Informazio gehiago kul-
turetxea@irurtzun.eus 
idatziz, udaletxean edo 
web orrian.

Arakilgo Udalaren ikas-
taro eskaintzan izen 
ematea zabalik: Yoga, 
mantenimendu soinketa, 
oinarrizko joskintza eta 
eskulanak dira ikasturte 
honetako eskaintzak. 
Informazio gehiago eta 
izen ematea www.arakil.
eus web orrian edo Uda-
letxean.

Mank-ek Kirol egoki-
tuan igeriketa eta soin-
keta ikastaroak antola-
tu ditu: Igeriketa, aste-
lehenetan, Arbizuko kirol-
deg ian  17 :00e ta t i k 
18:00etara. Urriaren 2tik 
maiatzaren 30era izango 
dira biak. Soinketa, oste-
gunetan,  Lakuntzan 
16:30tik 17:30era. Izena 
emateko 948 464 866 
telefonoan, Mank-eko 
kirol zerbitzuan edo kiro-
lak@sakana-mank.eus 
helbidera idatziz. 50 eu-
roko prezioa du.

Mank-eko kirol zerbi-
tzuak adimen urritasu-
na dutenendako musi-
ka-terapia eta psikomo-
trizitate ikastaroa anto-
latu du: Asteazkenetan, 
16:30tik aurrera Altsasu-
ko Gaztegunean izango 
da, euskaraz ( ulertzen ez 
duenari azalpenak gazte-
laniaz emango zaizkio). 
Ikastaroak 50 euro balio 
du (Milakolore elkartekoei 
elkarteak ordainduko die 
ikastaroaren kostua). 
Izena emateko epea irai-

laren 28an amaitzen da. 
Deitu 948 464 866 tele-
fonora edo idatzi kirolak@
sakana-mank.eus helbi-
dera.

LANA/NEGOZIOAK

ALOKAGAI
Altsasun 'Coworking' 
bulegoa autonomo eta 
urruneko langileentzat: 
Altsasun 4 edo 5 pertso-
nen artean partekatzeko 
bulegoa; Wifia, inprima-
gailua, berogailua, komu-
na eta office-a ditugu. 
Aukera paregabea! Infor-
mazio gehiago 948 562 
604 edo 603 417 554  
telefonoetara deituz.

OHARRAK
Lakuntzako Udalaren 
euskara ikasleendako 
dirulaguntza: Aurreko 
ikasturtean euskara ikasi 
dutenendako dirulaguntza 
deialdia zabaldu du. 16 
urtetik gorako lakuntza-
rrei zuzendua. Interesa 
duenak www.lakuntza.
eus web orrian du aur-
keztu beharreko doku-
mentazioa, urriaren 15a 
baino lehen.

Bakaikuko Udalak irai-
laren 30ean auzolanera 
deitu ditu herritarrak: 
Aukeran bost egiteko 
jarri dira Lakuntzako gaz-
tainadiaren garbiketa, 
parkeko baranda ipini, 
markesina margotu, fron-
toiko baranda margotu 
edo frontoi ondoko erreka 
garbitu. Izena emateko 
udalaren WhatsApp edo 
Telegram bidez ( 622 268 
161), udaletxera hots 
eginez (948 562 509), 
udaletxetik pasaz, posta 
elektroniko bidez udala@
bakaiku.eus.

Emakumeen bilgunea-
ren zabalpen zerrenda 
martxan: Altsasuko Uda-
leko Emakumeen Bilgu-
neak Whatsapp aplikazio-
ko zabalpen-zerrenda bat 
sortuko du, Berdintasun 
Zerbitzutik antolatzen 
ditugun ekitaldi eta jar-
dueren berri emateko. 
Zabalpen-zerrendan par-
te hartu nahi baduzu, 
bidali iezaguzu Wha-
tsapp-eko mezu bat zure 
izen-abizenekin eta ze-
rrendan parte hartu nahi 
duzula adieraziz telefono 
honetara: 628 328 593.

Euskara hutsezko uda-
lekuetara joango diren 
haur eta gazteendako 
dirulaguntzak: Udale-
kuak 5 egun eta 15 egun 
bitartean iraun behar dute 

eta ekainaren 15etik irai-
laren 30era bitarte buru-
tu behar dira. Informazio 
gehiago  www.saka-
na-mank.eus web orrian 
eskura dezakezue.

Errotuluak euskaraz 
jartzeko dirulaguntzak: 
Establezimendu komer-
tzialei, ostalaritzakoei eta 
elkarteei zuzendutako 
dirulaguntzak dira. Diruz 
lagunduko dira errotu-
luak, toldoak eta ibilgailu 
komertzialen errotulazioa. 
Euskara hutsean idatzita 
dagoen errotulua jartzen 
duenari %50 ordainduko 
zaio, gehienez 500 euro 
emanen zaizkio. Euskaraz 
eta erdaraz idatzita dau-
denei %25a, gehienez 
250 euro. Eskabideak 
aurkezteko epea 2023ko 
urriaren 31n amaitzen da. 
Informazio gehiago www.
sakana-mank.eus web 
orrian.

Aralarko Santutegiko 
museoan bisita gida-
tuak egiteko aukera: 
Aralarko Santutegiko 
museoa ikusi eta bisita 
egiteko ordutegiak as-
teartetik larunbatera 
11:00etan, 12:00etan, 
16:00etan eta 17:00etan. 
Igandeetan 10:30ean, 
11:30ean, 13:30ean, 
16:00etan eta 17:00etan. 
Pertsona bakoitzak 3 euro 
ordaindu behar ditu.

Guardetxeko argazkiak 
biltzeko deialdia: Lakun-
tzako Zabalarte Elkartea 
Aralarko Guardetxe ager-
tzen diren argazkiak bil-
tzen dabil, eta erakuske-
ta bat egin nahi dute 
“Guardetxe proiektuaren 
egoera eta egin daitez-
keen hurrengo ekintzei 
buruz hitz egitea” du 
helburu. Halako irudiren 
bat duenak udaletxera 
bulego ordutegian joan 
daiteke argazkia eska-
neatuko dute eta jabeari 
bueltatuko diote momen-
tuan bertan.

Adur rol jolasa euskaraz 
eta doakoa: Telegram 
bidez jolasten den rol joko 
bat jarri du martxan Ene-
ko Azedok. “Adur – Azken 
erronka” Euskal Erdi Aro 
mitologikoan girotuta 
dago, Iruñetik hasi eta 
Euskal Herri guztitik bi-
daiatzeko aukera ematen 
du, izaki mitologikoak 
aurkitu eta abenturak 
biziz. Telegram bidez 
esteka honetan sar zai-
tezke: https://t.me/+A-
NOUlJSClts0M2I0.

Arropa bilketa: Baduzu 
erabiltzen ez duzun arro-
parik, eta ez dakizu zer 

egin? Arakilgo udaletxea-
ren arkupean bilketa gune 
bat irekitzera goaz. Hila-
beteko lehen azoka egu-
nean,  astear teetan, 
11:00etatik 13:00etara. 
Errotxapean dagoen El-
karri Laguntza Elkarteak 
duen egoitzara eramango 
dugu, bilketaren bihara-
munean. Itxipuru Taldea 
620 254 230 eta Mank 
Anitzartean 648 070 710 
antolatuta.

Lakuntzako jendeari 
Gaztetxokotik: Gaztetxo-
koak lakuntzarrei jakina-
razi dienez, etxean era-
biltzen ez dituzten eta 
gaztetxokoan erabilga-
rriak izan daitezkeen 
objektuak hara eraman 
ditzakete. Kiroletako ma-
teriala, mahai jolasak, 
eskulanetarako materia-
la, etab. Gaztetxokoa Uriz 
kalean dago eta larunba-
tetan eta igandetan 
16:30tik 20:00etara 
egoten da zabalik, orduan 
eraman daitezke gauzak.

Konposta eskuragai: 
Sakanako Mankomunita-
tearen Hondakin Zerbi-
tzuak jakinarazi du edonor 
har dezakeela konpost 
Arbizuko UtzubarEKOgu-
neko konpost plantatik. 
Astegunetan 08:00etatik 
15:00etara joan daiteke. 
Nondik hartu jakiteko 
zerbitzuaren bulegotik 
pasa behar da. Zakuak 
eramatea gomendatzen 
da. Konpost gurdikadak 
ere eraman daitezke.

Sakanako Mankomuni-
tatearen Euskara zerbi-
tzuko dirulaguntzak: 
Euskaltegiendako, UEUn 
ikastaroak egin dituzte-
nendako, euskara hutsez 
udalekuetara joan dire-
nendako, euskara ikasten 
daudenendako eta Erro-
tuluak (dendetan etab) 
euskaraz jarri dutenen-
dako dirulaguntza deialdi 
ezberdin hauetan eskae-
rak aurkezteko epea za-
balik dago. Eskabide 
guztiak Mankomunitatea-
ren Lakuntzako egoitzan 
edo egoitza elektronikoa-
ren bidez aurkeztu behar-
ko dira. Ez dira posta 
elektroniko bidez jasota-
ko eskabideak aintzat 
hartuko.

iragarki@guaixe.eus

www.iragarkilaburrak.eus

· Dara Poncela Perez, irailaren 15ean Irurtzunen

JaiOtZaK

· Riane Sylva Mendy eta Mendy Louis de Punthuang 
irailaren 8an irurtzunen

EZKONtZaK

· Jose Antonio Moreno Ortiz, irailaren 7an Irurtzunen

HEriOtZaK

INFORMAZIO HAU EPAITEGIETAN ETA UDALETAN JASOTZEN 

DA. AGERTU NAHI EZ DUENAK, HAN JAKINARAZI DEZALA.

ESKELAK JARTZEKO: 948 56 42 75
edo eskelak@guaixe.eus

 Eskelen tarifak: 55,90 € / 106,5 € / 143,70€
 prezio hauek BEZa barne dute.

 Bazkideek % 10eko deskontua dute.
 Eskelak jasotzeko azken eguna: Osteguna goizeko 11:00k 
baino lehen.

2019an Dorraotik abiatu zen, 2022an Lizarragatik eta aurten Unanutik. ARTXIBOA

Ergoienako Biran, aurten 
Unanuren txanda
 ATLETISMOA  Bihar, larunbata, 10:00etan hasiko da 
Ergoienako XVii. Bira, Unanun. izena ematea, zabalik

Aurten Unanu herria izango da 
Ergoienako XVII. Bira-Jose Mari 
Merceroren Oroimenezko 3. Saria 
lasterketako abiapuntu eta hel-
muga. Ergoienako Udalak eta 
Lizarraga, Unanu eta Dorraoko 
kontzejuek elkarlanean antola-
tutako lasterketarekin atletismoa 
eta kirola sustatu nahi dira eta 
Ergoienari bizia eman nahi zaio. 
Egun berean Ergoienako Eguna 
Unanun ospatuko denez, larun-
bata egun polita izango da Unanun.

Lasterketa goizean goiz abia-
tuko da, 10:00etan, Unanutik. 8,5 
km dituen lasterketa oso gora-
beheratsua da Ergoienako Bira, 

hiru herrietatik pasatzen baita. 
Ergoienaren kokapen geografi-
koagatik lasterketa nahiko go-
gorra da, malda ugarirekin. 
Zorionez, eguraldi ona iragartzen 
dute, korrikalariek alde izango 
dutena. 

Lasterketa Unanutik atera eta 
Dorraora joko du, buelta hartu 
eta berriro Unanutik pasatzeko. 
Segidan, Lizarragara helduko 
da, eta handik Dorraora joko du 
berriz, Unanuko helmugan bu-
katzeko. Izena ematea Unanun 
bertan egingo da, 9:00etatik au-
rrera. Lasterketa Sakanako Ko-
parako puntuagarria da. 

UTZITAKOA

52. Otadiko Kristo Deunako txapelak, erabakita
 PILOTA  Altsasu Kirol Elkarteak eta Pilotajaukuk 
elkarlanean antolatutako 52. Otadiko Kristo Deuna 
Pilota Torneoko final handia igandean jokatu zen. 
Kategoria mistoetako finala oso borrokatua izan zen, 
baina azkenean Leire Oscozek eta Oier Mitxelenak 22 

eta 18 irabazi zieten Goiuri Zabaletari eta Ekai 
Vicenteri. Afizionatuen senior mailako finalean, Beñat 
Zubizarreta eta Ekain Lizeaga gipuzkoarrak ikusgarri 
aritu ziren, azken hau bereziki, eta 22 eta 11 irabazi 
zieten De la Fuente nafarrari eta Loza errioxarrari. 

Maider Betelu Ganboa saKaNa
Sakanako Mankomunitateko 
Kirol Zerbitzuan dei asko eran-
tzun behar izan ditu egunotan 
Amaia Gerrikagoitia kirol tek-
nikariak, sakandar askok azken 
uneraino itxaron baitu igandeko 
XXIX. Sakanako Bizikleta Egu-
nean izena emateko. 200dik gora 
sakandarrek eman dute izena. 
"Konturatu naizena da aurten 
partaide berri asko egongo dire-
la, izena ematerakoan jendeak 
egin dizkidan aipamenengatik. 
Sakanako Bizikleta Egunak 29 
edizio beteko ditu, urte asko dira, 
baina, zorionez, bere partaidetza 
etengabe berritzen da" azaldu 
du teknikariak. 

Aurtengo edizioak harrera oso 
ona izan du, "jendea ilusioz dago, 
nabaritzen da. Berriei urtero 
errepikatzen dutenak gainera-
tuko zaizkie, eta 10 urtetik gora 
nagusirik gabe etor daitezkeenez, 
adin horietan ere neska-mutiko 
askok ematen dute izena. Oso 
kontentu gaude" gaineratu du. 

Gomendioak
XXIX. Sakanako Bizikleta Eguna 
igandean 9:00etan abiatuko da 
Irurtzundik, eta Lakuntzan ha-
maiketakoa egin ondoren, ordu 
batak pasatuta Altsasura heltzea 
aurreikusten da (37 km). Txi-

rrindulariak eta euren bizikletak 
Irurtzuneraino eramateko, au-
tobusak eta kamioia 7:45ean 
abiatuko dira Ziorditik, herri 
guztietan geldialdiak eginez. 
Proba bukatuta, Altsasutik abia-
tuko da zerbitzua. 

Barranka Txirrindulari Tal-
deak ibilbidearen ardura eta 
kontrola izango du. Aurten Ara-
lar txirrindularitza klubari da-
gokio ibilbidearen aurretik autoz 
joatea. Anbulantzia zerbitzua 
egongo da, eta Muruzabal eta 
Berri Bikes komertzioetako Joxi 
Lazkozek eta Joaquin Beltran de 
Herediak laguntza teknikoa es-
kainiko dute.

Igandera begira, zenbait go-
mendio egin ditu antolakuntzak. 
"Bizikletak ongi prestatu behar 
dira. Segurtasuna bermatzeko 
ezingo da antolakuntzak zehaz-
tutako ibilbidetik atera, eta, ja-
kina, kaskoa derrigorrezkoa da. 
Hamaiketakoa norberak eraman-
go du. Eta azken gomendioa, ongi 
pasatu eta Sakanaz gozatu". 

Igandean partaidetza handia espero da.

Aurpegi berri asko espero 
dira Bizikleta Egunean
 TXIRRINDULARITZA  igandean irurtzundik abiatu eta altsasun despedituko den XXiX. 
sakanako Bizikleta Egunerako 200 izen emate baino gehiago jaso dira sakanako 
Mankomunitatean. Eguraldia lagun, arrakastatsua izango dela espero dute

XOTA

Nafarroako seigarren kopa
 ARETO FUTBOLA  Osasuna Magna Xotak Vii. Nafarroako Kopako finala jokatu zuen 
larunbatean atP iluminación tudelano ribera Navarraren kontra. tuterako taldea izan zen 
aurreratu zena, baina tonik eta Fabinhok (2), sartutako golei esker, 2 eta 3 irabazi eta 
seigarren Nafarroako Kopa lortu zuen talde irurtzundarrak, Miguel Hernandezen zuzen-
daritzapean lehena. 

Maider Betelu Ganboa saKaNa
Igandea ateri esnatu zen, laino-
tsu baino ateri. Uharte Arakil 
Beriain Kilometro Bertikala 
jokatu bitartean, bederen, ez 
zuen euririk egin. Beroa eta he-
zetasuna, bai ordea, korrikalariek 
maldan gora ederki sufritu behar 
izan zutena. Eta Beriain puntan, 
haizea eta lainoa. 190 korrikala-
ri zeuden izena emanda, baina 
166 izan ziren, azkenean, irteera 
hartu zutenak. Horietatik 165 
sailkatu ziren.

Beriain puntaraino 5 km mal-
kartsu zituzten aurretik, 1.023 
m desnibel positiboarekin. Mikel 
Beunza, Walter Becerra, Maria 
Ordoñez eta Inma Pereiro zeuden 
faboritoen artean, eta kinielek 
ez zuten huts egin. Baina beti 
dago sorpresaren bat, eta kasu 
honetan ezusteko ederra izan 
zen, Izaskun Beunza olaztiarra 
onenen taldean sartu baitzen.

Txurregiko Mikel Beunza (44:20) 
eta Maria Ordoñez (52:33) izan 
ziren Beriain igotzen azkarrenak. 
Biek duela bi urte lortutako ga-
raipena berretsi zuten, joan zen 
urtean Loic Robert eta Oihana 
Azkorbebeitia gailendu baitzi-
tzaizkien. Baina aurten berriro 
aginte makila hartu zuten, eta 
proba, aldi berean, Nafarroako 
Km Bertikalen Txapelketa zenez, 
Beunza eta Ordoñez dira Nafa-
rroako Km Bertikalen 2023ko 
txapeldunak.

Aurreneko postuetan lehia 
itzela egon zen. Alkotzeko Mikel 
Beunza espezialista beteranoaren 
atzetik –azken lau edizioetan ez 
da podiumetik jaitsi eta bere 
bigarren garaipena lortu zuen 
igandean–, lasterketa malkar-
tsuetan ere espezialista den Oier 
Zubeldia amezketarra bigarren 
sailkatu zen, 16 segundora (44:36). 
Walther Becerra sestaotarrak 
Zubeldiak baino segundo bat 
gehiago behar izan zuen (44:37). 
Podium estua, beraz. Sakandarren 
artean Aritz Munarriz izan zen 
lehena, sailkapen orokorrean 

bederatzigarren (47:18). Bere 
hamabigarren parte hartzea zuen 
etxarriarrak, eta sasoiari eutsi-
ta, Top 10ean sartu zen.

Izaskun Beunzaren podiuma
Emakumezkoetan, Izaskun Beun-
za lehian ikustea ezustekoa izan 
zen, olaztiarra azken aldian as-
faltoan eta pistan ibili baita bu-
ru-belarri. Joan zen urtean Ola-
tzagutia-Urbasa herriko laster-
keta lehen aldiz irabazi eta gero, 
badirudi irailaren 30ean jokatu-
ko den Olatzagutia-Urbasa proba 
prestatzeko lehiatu zela Beriain-
go Km Bertikalean. Eta nola, 
gainera. Maria Ordoñez txapel-
dunaren (52:33) eta Inma Pereiro 
beteranoaren (56:43) atzetik sail-
katu baitzen olaztiarra, hiruga-
rren (57:03), maila oso onean. 
Esker onez jaso zituen sariak.

Lehenengo uharte arakildarrak 
Jose Luis Beraza beteranoa, sail-
kapen absolutuan 32. (53:01), eta 
Maite Beregaña, emakumezkoe-
tan zazpigarren (1:00:19) izan 
ziren, joan zen urtean bezala. Ez 
batak ez besteak, ez dute sasoia 
galtzen. Lehen herritarra izateaz 
gain, lasterketako hirugarren 
beteranoa ere izan zen Jose Luis 
Beraza.

Gureak Nafarroako Txapelketan
Euripean eta haize boladek pla-
zako toldoa astintzen zuten bi-
tartean egin zen sari emate bi-
koitza, Uharte Arakil Km Berti-
kala bera, eta Nafarroako Km 
Bertikalen Txapelketa.

Nafarroako Bertikalen Txapel-
ketan Mikel Beunza eta Maria 
Ordoñez izan ziren txapeldun 
handiak, baina sakandarrak ere 
podiumera igo ziren. Promesen 
mailan Aimar Araña etxarriarra 
hirugarren izan zen (59:45); be-
teranoen mailan Jose Luis Be-
raza bigarren (53:01); eta betera-
no 2 mailan Kepa Gordo bigarren 
(1:00:55). Azkenik, taldekako 
sailkapenean, Sakana Bizirik 
hirugarren sailkatu zen, Hiru 
Herriren eta Txurregiren atzetik.

Korrikalariak gustura zeuden 
bukaerako auzate oparoan. Be-
roak, hezetasunak eta goiko 
haizeak berez gogorra den las-
terketa gehiago gogortu zuten, 
baina gehienak egindakoarekin 
koforme zeuden. Guztiek anto-
lakuntzarendako hitz ederrak 
izan zituzten, boluntarioek pri-
meran lan egin baitzuten. Plaza-
ko pantailan streaming bidez 
korrikalarien Beriaingo azken 
metroak zuzenean jarraitu ahal 

izan ziren. Bertan zeuden ikusle 
gehienak, baina ez zegoen au-
rreko urteetan bezalako jende-
tzarik, "eguraldia ez zegoelako 
tontakerietarako. Goian haizeak 
jotzen zuen, ez zegoen giro" en-
tzuten zen hizketaldietan.

Itziar Retegi uharte arakildarra Beriainera bidean, irribarrea galdu gabe. 

Beunza eta Ordoñez, 
berriz txapeldun Uharten
 MENDI LASTERKETAK  izaskun Beunza hirugarren emakumea izan zen Km Bertikalean, 
eta gizonezkoetan lehen sakandarra aritz Munarriz izan zen. aimar araña, Jose luis 
Beraza, Kepa Gordo  eta sakana Bizirik Nafarroako txapelketako podiumera igo ziren

KORRIKALARIAK 
BEROAZ KEXATU 
ZIREN. BERIAIN PUNTAN, 
ALDIZ, HAIZEAZ ETA 
LAINOAZ

Datorren asteburuan bi 
mendi lasterketa jokatuko 
dira. Irailaren 30ean, 
larunbata, XV. Olatzagutia-
Urbasa antolatu du Sutegik 
10:00etan, ibilbide 
berriarekin (17,2 km, 920 m 
desnibel+). Izena ematea 
zabalik dago irailaren 26ra 
arte, RockTheSporten. 
Urriaren 1ean 48. Mendira 
Joan Etorria prestatu du 
Udaberrik Etxarri Aranatzen, 
11:00etan. Bargara, 
Maiatzara  igo eta jaistea da 
erronka (10 km, 557 m 
desnibel+). Izena ematea 
zabalik dago irailaren 30era 
arte Kronoak webgunean. 

Olazti eta Etxarri, 
azken egunakKm Bertikala, absolutua: 

Gizonak
1. Mikel Beunza 44:20
9. Aritz Munarriz 47:18
11. Eukeni Goikoetxea 48:26
15. Ekhi Congil 50:07
32. J. Luis Beraza 53:01
48. Jesus Goena 55:57
60. Oihan Gorriti 57:29
75. Aimar Araña 59:45
76. Carlos Mañeru 59:51
79. Andoni Goikoetxea  1:00:02
86. Kepa Gordo 1:00:55
99. Igor Maiza 1:02:27
101. Txema Urroz 1:02:38
104. Fran Araña 1:03:30
117. Asier Leitza 1:05:48
147. Mikel Etxarri 1:11:58
152. Jorge Vitoria 1:14:41

Emakumeak
29. Maria Ordoñez  52:33
55. Izaskun Beunza 57:03
81. Maite Beregaña 1:00:19
122. Maria Risko 1:06:30
156. Itziar Retegi 1:16:11

Sakandarrak

Munarriz eta Beunza, Uharte Arakil Beriain Km Bertikaleko lehen sakandarrak.

Sakana Bizirik taldea, eskuinean, Nafarroako Km Bertikalen hirugarren taldea. 

Maider Betelu Ganboa HiriBErri
Imanol Erbiti Ollo (Hiriberri, 
1983-11-15) oso ezaguna da pro-
fesional mailako tropelean. 39 
urterekin, profesionaletan bere 
39. denboraldia osatzen ari da, 
guztiak talde berean, Eusebio 
Unzueren esanetara. Talde gizon 
preziatua da, profesional handia. 
Frantziako hamahiru Tour, Es-
painiako hamabost Vuelta eta 
Giro bat ditu. Horretaz gain, 
2016ko Rioko Olinpiar Jokoetan 
parte hartu zuen. Munduko zor-
tzi txapelketatan lehiatu da eta 
Europako bi txapelketetan, igan-
dean hiru izango direnak. Vuel-
tan bi etapa garaipen ditu, 2008an 
eta 2010ean, eta galtzadarrien 
klasiko handietako maitalea da. 
Vuelta bukatu berri, igandean 
Brenthen (Herbehereak) jokatu-
ko diren Europako Txapelketetan 
Ivan Cortina taldekidea lagun-
duko du. Oraindik ez du erabaki 
heldu den urtean bizikletan ja-
rraituko duen ala ez, baina sasoia, 
behintzat, nahikoa eta soberan 
du. 
2023ko denboraldiari jarraikorta-
suna eskatzen zenion, 2022a baino 
urte lasaiagoa izatea, ez horren 
gorabeheratsua. Bete al da? 
Lesio bat izan nuen alergien sa-
soiarekin batera eta geldirik 
egotea egokitu zitzaidan. Kirolean 
beti gerta daiteke zerbait. Hala 
ere, aurtengo denboraldia lasaia-
goa izan da, eta alde horretatik 
pozik nago. 
Aurten ez zinen Tourrean aritu. 
Hamahiru ediziotan parte hartu eta 
gero, arraroa egingo zitzaizun.
Ez zitzaidan berezia egin, egoe-
ragatik. Udaberrian lesioa izan 
nuen, eta banekien ez nintzela 
Tourrera ongi iritsiko. Horretaz 
gain, ez da erraza Tourraren 
taldean sartzea, taldekide asko 
baikara. Tourrera talde ona era-
man genuen, baina ez genuen 
zortea alde izan, lehen etapan 
Enric Mas liderra galdu genue-
lako.
Valverderen konfiantzazko talde 
gizona zinen, eta murtziarra iaz 
erretiratu zenetik sakrifikatutakoe-
tako bat zarela diote adituek. Edo 
unean uneko erabakiak dira eta 
aurrekoak ez du eraginik?
Azkenean denak eragiten du, 
baina normala da. Valverderekin 
asko lan egin dut bera urte luzez 
taldeko lider izan zelako, baina 
oso gustura egin dut lana Nairo 
Quintanarendako, Mikel Landa-
rendako, Richard Carapazenda-
ko, Oscar Pereirorendako... unean 
unekoa. Bestalde, geroz eta urte 

gehiago ditugunez, normala da 
itzuli handi batzuetan ez sartzea. 
Kirola horrela da, eta logikoa da. 
Tourreko taldea horrela suerta-
tu zen, baina, hala ere, ez nintza-
teke ongi iritsiko.
Tourreko lehen hiru etapak Euskal 
Herrian jokatu ziren. Ez al zenuen 
inbidiarik?
Bai ba. Etapak ikustera hurbildu 
nintzen, Movistar Team gure 
taldeak zenbait ekitaldi antolatu 
zituelako. Lourdes Oiarbide, ni 
neu eta beste txirrindulari batzuk 
hurbildu ginen, eta lanpetutako 
egunak izan ziren. Alejandro 
Valverde ere hurbildu zen. Tou-
rra telebistan jarraitu nuen; 
Tourraren intentsitatea handia 
da, eta telebistak ere transmiti-
tzen du.
Euskal Herriko hiru etapak seku-
lakoak izan ziren, ibilbidea, paisaia 
eta batez ere zaleengatik. Txirrin-
dularien artean ere halako irudipe-
na al zegoen?
Bai, etapak espektakulu hutsa 
izan ziren, oso lehiatuak. Aur-
tengoa Tour hasiera gogorragoa 
izan zen, eta faboritoak lehen 
egunetik oso serio aritu ziren.
Politagoa da Tourra lehen egunetik 
etapa gogorrekin hastea, ohikoak 

diren esprinterrendako etapak izan 
beharrean?
Beno, bakoitzak berea du. Hau 
kirola da, ez dago araudi bat 
guztia ongi eta polita aterako 
zaizula ziurtatuko duenik. Unean 
uneko baldintzen araberakoa da. 
Datorren urtean irteera berbera 
jarriko balute ere, ezberdina li-
tzateke, faktore ezberdinengatik: 
klima edo dena delakoa. Baina, 
egia esan, Tourreko lehen hiru 
etapak ikusgarriak izan ziren.
 
VUELTAZ
19 urte dituzu profesionaletan, ez 
dakit Jumbo-Vismak Vueltan izan 
duen erabateko nagusitasuna inoiz 
ikusi ahal izan duzun. Hiru talde-
kide podiumean: Kuss talde gizona 
irabazle, Vingegaard eta Roglic 
liderren aurretik. 
Hau apartekoa izan da. Behin 
gertatu dena. Halako botere ahal-
menik eta erakustaldirik ez dut 
sekula ikusi. Podiumaren hiru 
postuak bereganatzea, talde guz-
tiak lasterketan izan duen apar-
teko maila goreneko nagusitasun 
hori... Aitortu beharra dago: 
Jumbo tropel guztia baino nagu-
siago izan da.
Jumboren nagusitasuna horren-
bestekoa izango zela espero al 
zenuten?
Ez. Lasterketaren baldintza guz-
tiek ere eragina izan dutela uste 
dut: Evenepoelek gaizki pasatu 
zuen eguna, Kuss garaiz iritsi 
zen ihesaldia... Baina Jumbokoak 
oso sendo aritu dira, talde gizonak 
ere oso indartsu. Ez zegoen ma-
niobra tarterik. Beno, tarteren 
bat egongo zen, baina tropelean 
ez zegoen Jumbokoei mina egi-
teko ahalmenik.
Vueltan seigarren sailkatu den En-
ric Mas liderrarendako egin duzu 
lan. Taldearen zein balorazio egiten 
duzu? Zure burua ongi ikusi al duzu?
Talde gisa etapa garaipenen bat 
lortzera eta podiuma borroka-
tzera joan ginen Vueltara. Beraz, 
aitortu beharra dago ez garela 
espero bezala aritu. Zaila izan 
da. Ongi lan egin dugu eta bo-
rrokatu dugu, baina besteak gu 
baino hobeak izan dira. Egia 
esan, laugarren postutik behe-
rako borrokan aritu gara, eta 
argi dago hori ez dela genuen 
helburua. Ulertu eta barneratu 
beharra dago, gerora hobetzeko. 
Bestalde, ni egindako lanarekin 
eta emandako mailarekin oso 
pozik nago. Uste dut taldeari 
gauza onak eman dizkiodala. 
Jumbokoei min handiagoa egin 
nahi genien, baina ezinezkoa Imanol Erbitik sasoi bikainean jarraitzen duela erakutsi du berriz. GETTY IMAGES

"JUMBOKOENA 
APARTEKOA IZAN DA; 
VUELTAKO TROPELEAN 
EZ ZEGOEN HAIEI MIN 
EGITEKO AHALMENIK"

"Oraindik ez 
dakit datorren 
urtean aktibo 
jarraituko dudan"
IMANOL ERBITI OLLO MOVistar tEaM talDEKO tXirriNDUlaria
 TXIRRINDULARITZA  Vuelta bukatu berri, igandean Europako txapelketetan lehiatuko da 
Hiriberrikoa, 39 urterekin, bere ibilbide profesionaleko hemeretzigarren denboraldian 

Iker Mintegiri 
aitortza Altsasun
Ostiralean 94. Altsasuko Proba 
jokatu zen. Iker Mintegi (Laboral 
Kutxa) altsasuarrak irabazteko 
ilusioa zuen, baina ez zen posible 
izan, azken esprintean Rural 
Kutxa-Alea talde sakandarreko 
Guillermo Silva gailendu baitzen. 
Mintegi laugarren izan zen, 
mendiko eta taldekako txapelketa 
irabazi zituen, eta herritarren 
omenaldi beroa jaso zuen.

Afizionatuen mailako denboral-
dia despeditu da. Asteburuan 
Lehendakari Txapelketarako 
baliagarriak ziren azken bi las-
terketak jokatu ziren, 94. Altsasu 
Proba eta eta Oñati Proba.

Lasterketa guztiak kontuan 
hartuta, Laboral Kutxako Ander 
Ganzabalek irabazi du Lehenda-
kari Txapelketa (149 puntu) eta 
bere taldekide Ailetz Lasa zior-

diarra bosgarren izan da (73 
puntu), irailaren 8an Urdulizen 
irabazitako lasterketari eta gai-
nontzekoetan egindako lanari 
esker.

Txirrindulari sakandarrak 
denboraldiari agur esan diote 
euren sare sozialetan argitara-
tutako mezuetan. Iker Mintegi 
Euskaltel Euskadin profesional 
izango da datorren denboraldian, 
Jorge Azanza zuzendari altsa-
suarraren esanetara. Gainontze-
ko afizionatuek zer egingo duten, 
aurki jakingo da. 

 TXIRRINDULARITZA  
Afizionatuen 
denboraldiari agur

izan da. Duen guztia ematen due-
nari eta borrokatzen duenari ezin 
dakioke gehiago eskatu, eta uste 
dut gure taldeak ahal duen guztia 
eman duela. Lehiakideak garen 
aldetik, garaipenak nahi ditugu. 
Baina hau kirola da, batzuetan 
gainditzen zaituzte, eta eurak 
txalotzea, hori da dagoena. Au-
rretik garaipenak eta une zora-
garriak bizitzeko aukera izan 
dugu, eta une eder horiek atzera 
ere bizi nahi ditugu.
Zein ongi-etorri beroa egin zizuten 
Hiriberrikoek: pankarta erraldoia, 
musika, kantuak, dantzak, animoak... 
Bai, ikuskizun hutsa izan zen. 
Festak ziren, giroa ederra zen, 
eta guztia batu zen. Hunkigarria 
izan zen, eta polita. Banekien 
zerbait prestatzen ari zirela, bai-
na halako pankarta puska ikus-
terakoan haluzinatuta geratu 
nintzen. Erraldoia zen.
Zeinen politak izan ziren Vueltako 
Nafarroako bi etapak.
Zalantzarik gabe. Iruñeko irtee-
ra guztietan politena izan zen, 
Larra-Belaguako etapa zoragarria, 
eta Lekunberrin bukatu zena oso 
hunkigarria eta hasieratik oso 
lehiatua. Egun horretan ihesal-
dirako borroka itzela izan zen.
Iruñeko irteera aipatu duzu. Juan 
Mari Guajardo speaker altsasuarrak 
aurkezpen berezia egin zizun. Zer 
nolako loreak!
(Kar, kar)... Juan Mari, alproja 
galanta! Oso ongi maneiatzen du 
guztia.
 
EUROPAKO TXAPELKETETARA
Asteburuan Drenthen (Herbehereak) 
jokatuko diren Europako Txapelke-
tetan parte hartuko duzu. Pascual 
Momparler selekzioko hautatzaileak 
prestatutako zortzikotean hautatua 
izatea espero al zenuen?
Egia esaten badizut, ez nuen Eu-
ropako Txapelketetan pentsatu 
ere egin. Normalean data hauetan 

Munduko Txapelketak jokatzen 
ziren, baina aurten Tourraren 
eta Vueltaren artean egin zituzten. 
Vueltan murgilduta, ez nintzen 
Europako txapelketaz gogoratu 
ere egin. Ivan Cortinaren talde-
kidea naizenez, pentsatzen dut 
Pascualek pentsatu duela ideia 
ona izan zitekeela ni hautatzea, 
Cortina ezagutzen dudalako eta 
badakidalako nola lagundu ahal 
diodan. Dena den, halako deialdiek 
beti ilusioa pizten dute. “Oraindik 
nitaz gogoratzen dira” esaten 
diozu zure buruari.
Zure hirugarren Europako Txapel-
ketak izango dira. Ia 200 kilome-
troko etapa da igandekoa, hasieran 
nahiko laua baina tartean aldapa 
eta maldak dituenak. 
Zirkuitu bat da, tartean malda 
batzuk dituena. Partaidetza iku-
si baino lehen ez naiz ausartzen 
faboritoez hitz egiten, zirkuitua 
probatu beharra dago ikusteko 
nolakoa den, gogortasunaren 
arabera faboritoen zakuan batzuk 
edo besteak sartzeko.
Vuelta bukatu berri, nola prestatu-
ko zara Europako Txapelketetarako?
Vueltaz errekuperatzea, ez dago 
besterik. Hankak pixka bat mu-
gitu, izerdi pixka bat egin, eta 
gutxika gorputza errekuperatzen 
joan dadila. Ez dago besterik. 
Europako Txapelketetan beste sa-
kandar batek parte hartuko du, Igor 
Arrietak, 23 urtez azpiko mailan. 
Txikitatik ezagutzen duzu, aita, Jose 
Luis, urte luzez zuzendari izan ze-
nuelako. 2024an UAE taldearekin 
lehiatuko da. Nola ikusten duzu?
Oso ongi ikusten dut. Promesa 
oso ona da, eta banago ibilbide 
luzekoa izango dela. Txirrindu-
laritzarako dohain oso onak ditu. 
Zortea bidelagun izan dezala, 
badakidalako lana eta dedikazioa 
jarriko dituela. Etorkizun handia 
du aurretik. Lasaitasunarekin 
eta pausoz pauso, disfruta deza-

la. Uste dut gauza oso politak 
egingo dituela, ezaugarri oso 
onak dituelako. Txirrindulari 
gisa gustuko dut.
Berarekin eta bestelako txirrindu-
lariekin Sakanan badugu erreleboa. 
Gure bailarak, horren txikia izateko, 
txirrindulari eta kirol zuzendari 
handiak eman ditu. Ez da ohikoa. 
Bai, hala da. Uste dut hau dugun 
zaletasunagatik dela. Eta zerbai-
ten hautua egiten dugunean, 
konpromisoz hartzen dugulako. 
Horrek asko egiten du.
 
DATORRENAZ
Aurtengoa profesional mailan zure 
hemeretzigarren denboraldia da. 
2024. urtean hogeigarren denboral-
dia izango dugu?
Oraindik ezin dizut erantzun, ez 
dakidalako. Guztia airean dago, 
eta oraindik ez dut erabakirik 
hartu. Argi dudana da proiektu-
ren batek benetan ilusioa pizten 
badit, aurrera egingo dudala; 
bestela, lasaitasuna. 
Beti esan izan duzu zure nahia txi-
rrindularitzaz disfrutatzea eta da-

gokizun liderrari laguntzea dela. 
Talde gizon ona izatea, eta lasaita-
suna eta konfiantza transmititzea, 
bereziki taldekide gazteenei. Den-
boraldi honetan ere lortu al duzu?
Hala sentitzen dut. Egindakoa-
rekin pozik nago; lagundu duda-
la sentitzen dut. Ez dakit kanpo-
tik nola ikusiko den, baina Aus-
tralian hasi genuen denboraldia 
eta Gorka Izagirre lehen hamar 
postuetan sailkatzea lortu genuen, 
batere erraza ez zena. Ondoren, 
Omanen etapa eta sailkapen oro-
korra irabazi genuen Matteo 
Jorgensonekin. Paris-Nizara 
Matteorekin joan ginen. Sekula-
ko maila zegoen, Pogacar eta 
Vingegaard tarteko, baina Matteo 
lehen hamarretan sailkatzea lor-
tu genuen. Ez zen erraza izan. 

Lesioagatik denbora bat lehiatu 
gabe egon nintzen, baina errepi-
dera itzuli bezain pronto Boucles 
de la Mayennen etapa eta sailka-
pen orokorra irabazi genuen Oier 
Lazkanorekin. Berehala, Espai-
niako Txapelketa irabazi genuen, 
Oierrekin, eta Tour de Limousi-
nen borrokan egon ginen, eta 
Polonian Gaviriarekin esprinten 
lehian sartu ginen. Esan nahi 
dut, uneoro borrokan egon gara, 
txirrindularitzan esaten den be-
zala "pomadan sartuta" egon gara, 
helburu politengatik borrokan. 
Batzuk lortu ditugu, eta beste 
batzuk ez. Vueltan egindako la-
narekin kontentu nago, baina 
Jumbokoak nagusi izan dira. 
Badirudi beraien ondoren ez du-
gula ezer egin, baina ahaleginak 
egin ditugu.
Gorka Izagirre taldekidea nola iku-
si duzu?
Geroz eta gehiago taldearendako 
lan egiten du, eta tarte gutxiago 
eskaintzen die bere aukera per-
tsonalei, baina balio handia du: 
lasterketa primeran irakurtzen 
daki, ongi mugitzen daki, badaki 
zailtasunak noiz iritsiko diren 
eta haiei aurreratzen da. Nireta-
ko ezinbestekoetako bat da Gorka, 
zalantzarik gabe. 
Europako Txapelketen ondoren la-
nean jarraituko duzu?
Italian Klasiko batzuk jokatuko 
dira eta uste dut bateon batean 
aritu naizela, Vueltatik gatozenak 
inertzia horrekin ongi iristen 
garelako denboraldi bukaerako 
probetara.
Eta ondoren, atsedena. Gertukoekin 
lasai egoteko gogoa izango duzu. 
Bai, seme-alabekin egon, lagune-
kin bildu... hainbat bazkari ditut 
pendiente. Dena den, txirrindu-
lariak aktibo gaudenean geldi-
tzeko gogoa dugu, eta geldirik 
gaudenean berriro hasteko gogoa. 
Halakoak gara.

Imanol Erbiti, Iruñeko etapa abiatu baino lehen zaleen txaloak jasotzen. GETTY IMAGES

"GORKA IZAGIRRE 
EZINBESTEKOETAKO 
BAT DA, ETA IGOR 
ARRIETAK ETORKIZUN 
HANDIA DU AURRETIK"

Maider Betelu Ganboa iraÑEta
Mendizaleek ospakizun handiak 
dituzte gertu. Batetik, euskal 
lurraldetasunaren aldarria egi-
teko antolatzen duten Euskal 
Herriko Erdigunera Ibilaldia 
urriaren 1ean izango da, eta, 
bestetik, 2024ko maiatzaren 18an 
100 urte beteko dira Elgetan 
Federación Vasco Navarra de 
Alpinismo (FVNA) sortu zela. 
FVNA 63 urtez Euskal Herriko 
mendizale guztien federazio ba-
karra izan zen, baina Autonomia 
Estatuaren sorrerarekin fede-
razioak autonomiaka antolatu 
zituzten, eta hor sortu ziren 
Nafarroako Mendi eta Eskalada 
Federazioa eta Euskal Mendi 
Federazioa (EMF). Bi federazioek 
elkarlanean egitarau zabal eta 
garrantzitsua antolatu dute 
2024an mendeurrena behar be-
zala ospatzeko. 

Bi gaiak hizpide izan ziren 
urriaren 1eko Euskal Herriko 
Erdigunera Ibilaldia aurkezte-
ko Irañetan antolatutako pren-

tsaurrekoan. Nafarroako Men-
di Federazioko Martin Montañes 
presidentea, Karmele Biurrun 
presidente ordea, Iratxoko Mi-
kel Goldarazena, Sakanako 
Mendizaleak taldeko Peio Ruiz 
presidentea, Iñaki Arangoa 

Irañetako alkatea eta Floren 
Beraza, "ibilbideko sukaldaria" 
izan ziren bertan. Aipatu elkar-
teez gain, Euskal Mendi Fede-
razioak, Gure Eskuk eta Nafa-
rroa Berriz Altxa taldeek anto-
latu dute martxa. 

Erdiguneko monolitoak 20 urte
Euskal Herriko Erdigunea Be-
riainen dago, San Donato base-
lizatik gertu, Olibesarioko Sa-
roian. Hala zehaztu zuen Felix 
Isasa ingeniariak, barizentroa-
ren kontzeptuan oinarrituta. 
2004an oroigarri bat jarri zen 
han, "beraz, aurten 20. urteu-
rrena izango da. Leku oso poli-
ta da, enblematikoa. Toki sin-
bologiko gisa garrantzi handia 
ari da hartzen". 

Urriaren 1ean bi adar aterako 
dira Erdigunerantz, Senosiain-
goa 8:45ean eta Irañetakoa 
9:30ean, Irañetako Basokoetxea 
bordatik. 11:30erako ekitaldia 
iragarri dute. "Egun honek Eus-
kal Herri osoko mendizaleen 
elkargune bat izan nahi du, ba-
tasun festa bat. Probintzia guz-
tietako mendizaleak elkartuko 
gara". Gero bazkaria izango da 
Irañetako bordan, "Lakuntzako 
baba txikiak". Bazkarirako irai-
laren 29 baino lehen eman behar 
da izena (620 190 277). 

Bost ibilbide Erdigunera 
Euskal Herriko Erdigunera hel-
tzeko seinaleztatutako bost ibil-
bide prestatuko ditu Nafarroako 
Mendi Federazioak, Irañetatik, 
Ihabartik, Senosiaindik, Ollotik 
eta Unanutik. Ibilbideak mar-
katzeaz gain, informazio panelak 
eta QR-ak jarriko dira. "Udalekin 
eta Gobernuarekin harremane-
tan gaude. 2024ko martxorako 
ibilbideak martxan egotea nahi-
ko genuke. Bide onean goaz". 

Ezkerretik hasita, Goldarazena, Biurrun eta Montañes. Atzean, Ruiz, Beraza eta Arangoa. 

EHko Erdigunera, 
mendeurrena buruan
 MENDIA  aurten urriaren 1ean izango da Beriainen dagoen Euskal Herriko Erdigunera 
egiten den martxa, bertan oroigarria jarri zeneko 20. urteurrenean. Federación Vasco 
Navarra de alpinismoren mendeurrena izango da gogoan

Federación Vasco Navarra de 
Alpinismok (FVNA)100 urte 
beteko ditu 2024an. 
Ospakizun handiak datoz?
Jakina, horretan gaude 
elkarlanean Nafarroako Mendi eta 
Eskalada Federazioa eta Euskal 
Mendi Federazioa. Egitarau zabala 
prestatu dugu. Egunero ez dira 
100 urte betetzen, eta gogotsu 
ospatu nahi dugu. 33 urtez 
federazio bakarrean egon ginen, 
Autonomia Estatutuarekin banatu 
gintuzten, baina gu harremanetan 
egon gara beti. 
Denetarik antolatu duzue: 
erakusketak, Euskal Herriko 
mendietara igoerak, Elgetako 
ekitaldia eta festa...

Ilbeltzaren 15ean "Emakumeak 
eta mendia" erakusketa ibiltaria 
aurkeztuko dugu Iruñean. 
Martxoan Korrikak Euskal Herria 
zeharkatuko du, eta urteurrenak 
presentzia izatea nahiko genuke. 
Martxoaren 16an Euskal Herriko 7 
lurraldeetako mendi altuenetara 
igoko gara, eta apirilaren 27an eta 
28an Ehun Mendi egitasmoarekin 
Euskal Herriko 100 menditara 
igoko gara. Klub bakoitzak igoera 
baten ardura hartu du. Bestalde, 
maiatzaren 18an, urteurrenaren 
egunean, ekitaldi instituzionala 
egingo dugu Elgetan. Iñigo Urkullu 
eta Maria Chivite gonbidatuko 
ditugu. Mendizaleen festa handia 
prestatuko dugu, herrikoia: herri 

bazkari erraldoia, dantza, 
musika... Maiatzean ere 
Belaguako Zeharkaldi Handia 
egingo dugu. Eta oraindik ez dugu 
zehaztu noiz, baina Txumarra 
zenak ilusio handia zuen 

beteranoen martxa antolatzeko, 
eta egingo dugu, haurren martxa 
batekin batera.
EMMOA Museoa mustuko 
duzue.
Tolosako Arkaute txaletak hartuko 
du EMMOAren (Euskal 
Mendizaletasunaren Museoa) 
erakusketa iraunkorra. Euskal 
mendizaletasunaren historia 
jasotzeko mendi material ugari 
bildu dituzte, ikusgarriak direnak: 
lehendabiziko pioletak, Everesteko 
lehen espedizioko materialak... 
EH Erdigunera ibilbidea ere 
ospakizunetan sartuko duzue.
Noski! 2024an urriaren 8an izango 
da, eta urriaren 18an Euskal 
Mendizale Gala, Galdakaon. 
Mendeurreneko ekitaldi guztien 
irudiekin Labritek dokumentala 
egingo du. Bilboko Mendi 
Festivalean aurkeztea da asmoa.

"100 urte ez dira egunero betetzen. Gogoz ospatuko dugu"
MARTIN MONTAÑES ALSASUA NaFarrOaKO MENDi Eta EsKalaDa FEDEraZiOKO PrEsiDENtEa

Erregional mailan, Lagun Arteak 
Kirol Sport hartu zuen Zelai 
Berrin, eta Gorka Hernandezek 
sartutako bi golei esker 2 eta 0 
gailendu zen. Etxarri eta Ba-
rañain B taldeak gogoz saiatu 
ziren, baina euren arteko lehia 
husnako berdinketarekin des-
peditu zen. Larunbatean Lagun 
Arteak Beti Kozkorren kontra 
jokatuko du Lekunberrin, 
16:00etan, eta Etxarrik igandean 
Zizur izango du aurkari, 16:00etan, 
El Pinarren. 

Preferente mailan, Altsasuk 
Ziraukiren kontra jokatu beha-
rreko partida urriaren 4ra atze-
ratu da. Larunbatean Altsasuk 
Gazte Berriak hartuko du, 
16:30ean, Dantzalekun. 

 FUTBOLA  Etxarrik eta 
Lagunek gogotsu ekin 
diote Erregionalari

2017 urtetik Osasuna Fundazioak 
desgaitasuna duten neska-mu-
tilendako "Nik Osasunan jokatzen 
dut" futbol eskola kudeatzen du 
Taxoaren, gaztetxo hauek kirol 
jardueretan integratu daitezen. 
Astero entrenamenduak dituzte, 
bestelako ekitaldiekin batera, 
maiatzean egiten duten eskola 
guztien arteko topaketa barne. 
Gutxika eskola horiek hedatu 
dira, eta aurten horietako bat 
Lakuntzan eskainiko du Osasu-
na Fundazioak, desgaitasuna 
duten bailarako neska-mutilek 
futboleko baloreekin goza deza-
ten. Izena ematea zabalik dago 
Osasuna Fundazioko webgunean. 
Bestela, interesatuek 616235047 
telefonoan jaso dezakete beha-
rrezko informazioa.

 FUTBOLA  "Nik Osasunan 
jokatzen dut" 
Sakanara iritsi da

Fundazioaren torneoetako bat. OSASUNA F.

saKaNa
Irailaren 16an aurkeztu zuten 
2023ko Nafarroako Bertsolari 
Txapelketa Atarrabiako kultur 
etxean. Bertso txapelketaren 46. 
edizioa izanen da. Nafarroako 
Bertsozale Elkarteak azaldu due-
nez, aurrekoa, 2021koa, "ziurga-
betasun erabatekoan" egin zuten, 
pandemiaren erdian, bertso pla-
za "moteldua" zegoela "eta kul-
tura arriskuan". "Egun, zorionez, 
bertso plaza berreskuratzen doa-
la esan dezakegu, eta kulturak, 
mehatxuak mehatxu, gizartea-
rentzat duen balio ezinbestekoa 
erakutsi du". Txapelketa urriaren 
7an, Iruritan, hasiko da eta aben-
duaren 2ra arte lau finalaurden 
izanen dira, hiru finalaurreko 
eta finala. Tartean Altsasuko 
Iortia kultur gunean azaroaren 
4an finalaurreko bat jokatuko 
da. Saioetarako sarrerak bertso-
sarrerak.eus-en eros daitezke. 

29 bertsolarik eman dute ize-
na aurtengo Nafarroako Bertso-
lari Txapelketan, eta aurrekan-
poraketak igarota, 24 izanen 
dira Iruritan abiatuko den ibil-
bidean. Lau bertsolari sakanda-
rrek parte hartuko dute aurten-
go txapelketan: Idoia Granizo 
Uribarrena eta Ekain Alegre Gil 
altsasuarrak eta Eneko Lazkoz 
Martinez eta Saats Karasatorre 
Martinez etxarriarrak. Bi ber-
tsolari altsasuarrak Iruritako 
Gizarte Bilgunean, urriaren 7an, 
17:30ean, ariko dira eta etxarria-
rrak urriaren 21ean, 17:30ean, 
Leitzako Herri Aretoan. Bertso-

lariak ez ezik, Zigor Gartzia 
Arregi Zian arakildarra gai 
jartzailea izanen da urriaren 
14ko Vianako saioan eta azaroa-
ren 4ko Altsasukoan. Joseba 
Beltza Bengoetxea etxarriarra 
txapelketako epaile izanen da. 

Finalaurdenak Irurita, Viana, 
Uharte eta Leitzan izanen dira, 
eta finalaurrekoak Altsasun, 
Agoitzen eta Lesakan. Nafarroa-
ko Bertsolari Txapelketaren 
finala Iruñeko Anaitasuna ki-
roldegian izanen da. "Urteak 
joan urteak etorri, Nafarroako 
euskal kulturaren ekitaldi ga-
rrantzitsua bihurtu da Nafa-
rroako Bertsolari Txapelketa". 
Bertsozale Elkartetik azaldu 
dutenez, "ez da bat-bateko lorea, 
urtean zehar egiten den lan 
isilaren fruitua baizik, eta ber-
tsolaritza transmititzeko egin-
dako lan eskergaren ondorio 
zuzena". 

Nafarroako Bertsolari Txapelketaren aurkezpena. NAFARROAKO BERTSOZALE ELKARTEA

24 bertsolari 
eta txapel bat

AZAROAREN 4AN 
BERTSOLARI 
TXAPELKETAREN 
FINALAURREKO BAT 
IZANEN DA ALTSASUN

Urriaren 7an hasiko da Nafarroako Bertsolari txapelketa, eta abenduaren 2an izanen 
da finala iruñeko anaitasuna kiroldegian. idoia Granizo, Ekain alegre, Eneko lazkoz 
eta saats Karasatorre bertsolari sakandarrek parte hartuko dute

Finalaurdenetako fasean 24 bertsolarik parte hartuko dute, sei 
saio bakoitzeko. Hemezortzi pasako dira finalaurrekoetara: lau 
saioetako irabazleak eta puntuazioaren araberako hamalau. 
Finalaurrekoetako hiru saioetatik zortzi bertsolari sailkatuko dira 
finalerako; saioetako hiru irabazleak eta puntuazioaren araberako 
lehen bostak. Finalean zortzi bertsolari lehiatuko dira. 

Egin beharrekoak
Final-laurdenak: hamahiru bertso puntuagarri
Binaka, gaia emanda, hiruna bertso zortziko handian. 
Binaka, gaia emanda, hiruna bertso zortziko txikian. 
Binaka, gaia emanda, hiruna bertso hamarreko txikian. 
Ganbara: Banaka, gaia eta lehen puntua emanda, bi bertso 
zortziko txikian  eta banaka, gaia emanda, bi bertso.
Finalaurrekoak: hamabost bertso puntuagarri
Binaka, gaia emanda, hiruna bertso zortziko handian. 
Binaka, gaia emanda, hiruna bertso zortziko txikian. 
Binaka, gaia emanda, hiruna bertso hamarreko txikian. 
Binaka, gaia emanda, zortziko txikian puntutan, zortzi bertso.
Ganbara: Banaka, gaia emanda, hiru bertso.
Finala: hamabost bertso puntuagarri
Binaka, gaia emanda, hiruna bertso zortzizko handian. 
Binaka, gaia emanda, hiruna bertso zortziko txikian. 
Banaka, gaia eta lehen puntua emanda, hiru bertso zortziko txikian.
Binaka, gaia emanda, hiruna bertso hamarreko txikian. 
Banaka, gaia emanda, hiru bertso.
Buruz burukoa: bederatzi bertso puntuagarri
Binaka, gai emanda, zortziko txikian puntutan, zortzi bertso. 
Binaka, gaia emanda, hiruna bertso sei puntuko motzean. 
Ganbara: Banaka, gaia emanda, hiru bertso.

Egitura

Finalaurdenak
Iruritako Gizarte Bilgunea, urriak 7, 17:30
Saioa Alkaiza, Eneko Fernandez, Sarai Robles, Idoia Granizo, Ekain 
Alegre eta Egoitz Gorosterrazu. Gai jartzailea: Maialen Belarra.
Vianako kultur etxea, urriak 14, 17:30
Julio Soto, Xabat Illarregi, Ekhiñe Zapiain,Patxi Castillo, Urko 
Gartzia eta Aitor Irastortza. Gai jartzailea: Zigor Gartzia 'Zian'.
Uharteko Arte Garaikideko Zentroa, urriak 15, 17:30
Joanes Illarregi, Xabier Silveira, Mikel Lasarte, Julen Zelaieta, 
Beñat Astiz eta Eki Mateorena. Gai jartzailea: Ainhoa Larretxea.
Leitzako Herri Aretoan, urriak 21, 17:30 
Eneko Lazkoz, Josu Sanjurjo, Bittori Elizalde, Endika Legarra, Saats 
Karasatorre eta Fernando Ziganda. Gai jartzailea: Ander Aranburu.

Finalaurrekoak
Altsasuko Iortia kultur gunea, azaroak 4, 17:30
Iruritako saioko irabazlea eta puntuazioz sailkatuak. Gai jartzailea: 
Zigor Gartzia 'Zian'.
Agoizko kultur etxea, azaroak 11, 17:30
Vianako irabazlea eta puntuazioz sailkatuak. Gai jartzailea: 
Maialen Belarra.
Lesakako kultur etxea, azaroak 19, 17:30
Uharte eta Leitzako irabazleak eta puntuazioz sailkatuak. Gai 
jartzailea: Alaitz Rekondo

Finala
Iruñeko Anaitasuna kiroldegia, abenduak 2, 17:00
Finalaurreko irabazleak eta puntuazioz sailkatuak. Gai jartzaileak: 
Ainhoa Larretxea eta Ander Aranburu. 

Nafarroako Bertsolari Txapelketa

Erkuden Ruiz Barroso altsasU
Ekain Alegre Gil eta Amaiur 
Goikoetxea Flores Elektrokela 
Elektrotxarangako kideak dira. 
Goikoetxea abeslaria da eta Ale-
gre gitarra jolea. Alegre ere eus-

kal abestien bertsio elektronikoak 
edo remix-ak egiten hasi zen eta 
ordenagailuarekin musika egiten 
esperimentatzen ari zela, Auto-
Tune ahotsak distortsionatzeko 
erabiltzen den programa deskar-

gatu zuen. "Entsegu batean ai-
patu nuen AutoTunea deskarga-
tu nuela eta probatu nahi nuela, 
eta beste egun batean taldekideei 
abesti bat bidali nien haien ba-
lorazioa jakin nahi nuelako, eta 
Amaiurrek esan zidan oso ongi 
zegoela, baina ea noiz grabatuko 
genuen AutoTunea". Bi musika-
riak proiektuari buruz hitz egi-
teko geratu ziren: "Serio hartze-
ko eta dena finkatzeko abiapun-
tua jarri genuen. Zerbait egiten 
bagenuen ongi egin behar ge-
nuen". Ganibet proiektua sortu 
zuten. "Berez ez da talde bat 
musika egiten duen bikote bat 
garelako. Gauzak probatzen eta 
esperimentu bezala hasi ginen". 
Goikoetxeak gaineratu duenez, 
"ez genekien nora joango zen, 
baina gutxienez gu egindako 
lanarekin gustura gelditzeko". 

Elektronika
Ganibet-ek musika pop elektro-
nikoa egiten duela esan daiteke. 
"Elektroniko hau ez da hain dis-
kotekeroa edo, behintzat, saiatzen 
gara gauza desberdinak egiten 
eta ez bakarrik bonboa, kajak 
eta sinteak. Anitzagoa da. Ez da 
elektroniko purua, nolabait esa-
teko", azaldu du Alegrek. Ez da 
1990ko eta 2000ko bakalaua. "Pop 
dela esan daiteke". 

Azken urteetan elektronikoak 
izan duen gorakadaren arrazoie-
tako bat jendea "aspertuta" da-
goela dela esan du Alegrek: "Gaur 
egun kontzertu edo talde forma-
tua zerbait zaharkituta bezala 
dagoela iruditzen zait". Eman 
duten kontzertuan "publiko nahi-
ko anitza" zela aipatu du musi-
kariak. "Bizi dugunaren erantzun 
bat da. Horregatik hartzen gaitu 
jendeak kontuan". Aldaketaren 
beste arrazoietako bat baliabideen 
aldaketa da, Goikoetxeak azaldu 
duenez: "Lehen gutxi gorabehe-

ra bakarrik gitarra edo instru-
mentu bat jotzen zuenak egin 
zezakeen musika. Orain badau-
de beste hainbat gailu musika 
egiteko, eta horrek esperimen-
tatzen laguntzen du". 

Erramun Martikorenaren Xo-
rieri abestiaren bertsioa izan zen 
bikotearen aurkezpen abestia. 
Ondoren, Altxatu taldearen Be-
rriro eta Skaiketanen Ezpainetan 
odola abestiak etorri ziren, eta 
publikatu duten azkena beraien 
lehenengo abestia da: Korapiloa. 
Momentuz taldearen abesti ba-
karra da, baina pixkanaka gehia-
go sortzen joanen dira. Publika-
tzen duten abesti bakoitza bideo-
kliparekin egiten dute. Urdiain-
go kontzertuan bederatzi abesti 
eskaini zituzten eta hurrengoe-
tarako "hamabi edo hamahiru" 
eskaintzera iritsi nahi dute. 

Abestiak sortzeko brainstor-
ming-a egiten dutela azaldu du 
Alegrek. "Bertsioen kasuan fro-
gatzen joaten gara, originalari 
bueltak ematen". Ganibeten 
abestien kasuan "zer daukagu 
guk eskaintzeko" pentsatzen 
dute: "Zer uste dugu egiten du-
gula ongi; melodiak eta ahotsak". 
Esperimentatzen dute gero. 

"Kanta baten egitura egitea ez 
da erraza, agian pentsatzen duzu 
errepikatzen ari zarela, jendea 
aspertuko dela beti gauza bera 
entzutean... Buruari buelta asko 
ematen diogu ere". Letrak "mo-
mentuz" Alegrek sortu ditu: 
"Orain hasi behar gara pixka 
bat letraren kontua demokrati-
zatzen". Biak ados ez badaude 
abestiak ez duela aurrera egiten 
gaineratu dute musikariek. Le-
tra eta musika uztartzearen 
harira, biak aldi berean sortzen 
joaten direla azaldu dute: "Ba-
dakigu nondik jo, gero musika 
moldatzen joaten zara letraren 
arabera. Kasuaren arabera". 

Duela zenbait hilabete hasi 
ziren proiektuarekin, eta mo-
mentuz kontzertu bakarra eman 
dute; abuztuan, Urdiainen. Da-
torren astean, hilaren 30ean, 
larunbata, 23:30ean, Olaztiko 
gaztetxean egonen dira eta urria-

Amaiur Goikoetxea eta Ekain Alegre, Ganibet proiektuaren kideak. UTZITAKOA

Musikarekin 
esperimentatzen

"SAIATZEN GARA 
GAUZA DESBERDINAK 
EGITEN, ELEKTRONIKA 
ANITZAGOA DA"  
EKAIN ALEGRE

Ganibet Ekain alegre Gil eta amaiur Goikoetxea Flores altsasuarren musika proiektua 
da. Musika elektronikoarekin eta autotunearekin "probatzen" hasi ziren, eta 
dagoeneko zenbait abesti propio sortu dituzte. irailaren 30ean Olaztin egonen dira

Esker ona militantziari

BaZtErrEtiK

OIHANE AGIRRE ULAIAR

Amaiur Goikoetxea eta Ekain Alegre, Ganibet proiektuaren kideak. UTZITAKOA

ren 14an Txantrean. Burlatan eta 
Amurrion datak ixten ari dira 
ere. Goikoetxea: "Ez dugu gauza 
handirik behar"; ordenagailu 
bat, bi mikro "eta funtzionatzera". 
Alegre: "Fondoan baseak jartzen 
ditugu, Amaiurrek abesten du 
eta nik ahotsarekin zaratatxoak 
egiten ditut". 

Gustura
"Orain arte bezala jarraitzea, 
gutxi gorabehera. Ez genekien 
zuzenekorik egingo ote genuen 
eta egin dugu zuzeneko bat. Ez 
genekien jendeak entzungo zuen, 
eta jendeak entzun du", esan du 
Alegrek espektatibez hitz egitean. 
Ganibeten helburua orain abes-
ti berriak kaleratzea da, baita 
kontzertuak ateratzen joatea ere, 
"hor gabiltza", Goikoetxeak gai-
neratu duenez. "Gerta liteke jen-
dea gutaz ahaztea, baina momen-
tuz deitzen ari dira".  

Bi musikari gazteak Elektro-
kela Elektrotxarangako kideak 
dira, ikasten ari dira, Alegre 
Nafarroako Bertsolari Txapel-
ketan hasiko da laster eta Goi-
koetxeak dantza klaseak ematen 
ditu, eta orain Ganibet proiek-
tuan daude ere. "Nik uste dut 
dena gustura egiten dugula. 
Karga bada, baina karga arina 
nolabait esateko. Elektrotxa-
rangarekin bezala; etxera izu-
garrizko palizarekin iristen 
gara, baina gero pentsatzen 
duguzeinen ongi pasa dugun. 
Berdin", esan du Goikoetxeak. 
Entseguak nahiko berandu egi-
ten dituzte, eta hasieran "pere-
za" ematen dien arren gero 
gustura "geratzen" direla aitor-
tu du. Alegre: "Grabatu genuen 
azken abestia 1:00etan bukatu 
genuen". 

Musikaren eta arte eszenikoen 
inguruan ibiltzen dira Ganibeteko 
musikariak, eta proiektu berrira-
ko "tablak" izatea ona izan dela 
esan du Alegrek. "Elektrotxarangan 
jendaurrean abestu izanak Gani-
betekin abestu genuenean lagundu 
zuen, egia esan. Nahiz eta kontzien-
te ez izan bagaje bat badugu, eta 
pila bat laguntzen du". 

"ORAIN BADAUDE 
HAINBAT GAILU 
MUSIKA EGITEKO; 
LAGUNTZEN DU" 
AMAIUR GOIKOETXEA

Alfredo Alvaro Igoa altsasU

1 Zergatik da beharrezkoa Esan 
Erran?

Euskalduna izandako eskualdea 
da, baina euskarak zuen tokia 
pixka bat galdu zuen. Bertako 
euskaldunei, euskaldun berriei 
edo euskaldun berri izan nahi 
dutenei zerbitzua emateko sortu 
zuten euskarazko irratia. 

2 Zeinek sustatzen du? 
Ametza kultura elkarteak, 

irratiarekin batera sortu zen. 
Aurretik Pulunpe hilabetekaria 
zegoen, 2022an 30 urte bete zituen. 
Aldizkariari jarraipena emateko 
Euskara Batzordeak irrati bat 
sortzeko beharra ikusi zuen. 
Horretarako, Ametza sortu zen 
eta kultur elkarteak gaur egun 
bultzatzen ditu Pulunpe, Esan 
Erran eta 2018an sortu zen Amez-
ti.eus web orria. Beste bi heda-
bideen edukia webgunean dago, 
baita albiste laburrak, aktuali-
tateari lotuenak.

3 Zer programazio duzue? 
Orain Garazi Zabaleta Urkio-

la eta biok gaude Ametzarako 
lanean. Bi irratsaio ditugu. Aste-
lehenetik ostegunera ordubeteko 
saioa egiten dugu: albisteak, elka-

rrizketa, kolaboratzaileak... Osti-
raletan, berriz, EgunEro Kantuz 
saioa. Herritarrak gonbidatu eta 
10 kantaz osatutako zerrenda bat 
eskatzen diegu. Doinu horiek en-
tzunez haien bizitzaren ibilbidea 
egiten dugu. Programazioa Arro-

sa Sareko beste irratien irratsaioe-
kin osatzen dugu, horrela 24 or-
duko programazioa dugu. 

4 Sakanan entzuten da?
FMren 107.9an emititzen 

dugu. Han sintonizatuta, nik 

autoan Etxarriraino entzuten 
dut. Bestela, amezti.eus webgu-
nearen bidez entzun daiteke. 

5 Nola bukatu zenuen Esan Erranen? 
Betidanik asko gustatu izan 

zait irratia. Ikasketak bukatzean 
bi irratitan egon nintzen hiru 
urtez. Langabezian nengoela, 
2018an eskaintza jaso nuen. "Hori 
zer da? Non dago? Hemen nahi-
koa albiste egonen dira?" pen-
tsatu nuen. Jendea eta ingurua 
oso gutxi ezagututa iritsi nintzen. 
Badira albisteak, jendea asko 
mugitzen da. Irratia geldirik 
zegoen, eta agur egungoa bion 
artean sortu dugu. 

6 Nolako eskualdea da?
Ederra da. Herri txiki asko 

ditu. Euskarak batean eta bestean 
errealitate desberdinak ditu. 
Herritarrak mugitzen dira gau-
zak egin eta bertan bizi ahal 
izateko. Zaila da batzuetan es-
kualdea, komunitatea egitea, 
esaterako, Anueko norbaitek 
Imozko bat ezagutzea. Gu zubi 
lana egiten saiatzen gara. 

7 Irratia errotuta dago inguruan?
Gelditzen denean beti dago 

norbait esaten dizuna irratia ez 
dela entzuten, atzo ez zela entzun... 
Norbait badago. Euskaltzaleak 
ere gu laguntzeko daude. Erro-
tuta, hainbeste behar bada ez, 
baina presentzia bai. Faltako 
balitz, jendeak sumatuko luke. 

8 Zer ekarpen egiten duzue?
Uste dut zerbait polita egiten 

dugula eta entzuten duenak es-
kertzen duela. Tokiko irratia ere 
bagara eta zerbitzu hori ere ema-
tea: bertako albisteak, sortzen 
diren mugimenduen berri zabal-
tzen... Gure obsesioa ere bada 

pixka bat komunitatea eta herria 
egitea, herritarrekin ere lanean 
aritzea. Ez gu biok aparte ibiltzea. 

9 Orain urteurrena ospatzera?
Bai. Joan zen urtean Pulun-

pe zahar batzuk begiratzen ari 
ginela ikusi genuen irratiaren 
lehen emisioa 1998an izan zela. 
"25 urte, zerbait egin beharko 
dugu!" esan genuen. Animatu 
ziren herritarrekin asanbladak 
egin genituen, eta ospatzeko egi-
tarau polita dugu. 

10 Zer duzue esku artean?
Larunbatean Jazztatu, jazz 

emanaldi ibiltaria. Omen kolek-
tiboak DarDar proiektua aur-
keztuko du. Kontserbatorioan 
dauden Imozko bi jazz ikaslek 
hiru kontzertu eginen dituzte 
kamiotxo baten gainean: Larrain-
tzaren 11:00etan, Zarrantzen 
12:30ean eta Urritzan 13:45ean. 
Azken horretan Imozko eguna 
ospatuko dute gainera. Lastaila-
ren 7an, 12:00etan, doako bertso 
saioa izanen da Odietako San-
turbe ermitaren atarian: Maialen 
Lujanbio, Nerea Ibarzabal eta 
Julio Soto ariko dira. Lastailaren 
21ean egun osoko urteurren fes-
ta eginen dugu Eritzegoitin.

11 Irudiekin zertan zabiltzate?
Latasan Aritz Gorostiaga 

dokumentalista bizi da, eta haren 
laguntzarekin irratiari buruzko 
dokumental bat egiten ari gara. 
Irratitik pasa diren esatari guz-
tiekin elkarrizketak egingo di-
tugu. Hasieran egon zirenek 
irratia nola sortu zen kontatuko 
dute... Irratiaren historia konta-
tzea da helburua. Grabazio asko 
egin ditugu. Falta dira batzuk. 
Asmoa da urteurrenaren data 
zehatzaren inguruan, aurkeztea. 

Itziar Perez Argomaniz Esan Erran irratiko esataria da. 

"Irratian gu zubi lana 
egiten saiatzen gara"
Esan Erran irratiak abenduan 25 urte beteko ditu, baina urteurren ospakizunei 
larunbatean ekinen diote. Ultzama, Basaburua, imotz, Odieta, anue, lantz eta atetzi 
zerbitzu eskaintzen dion irratiko esataria da itziar Perez argomaniz altsasuarra

11 GalDEra

